
Р о б и н  — арҫын ача.
Ж е а н  ^
Б и р о н  >  унан тУсесем*
Г у а р д и  (вӑлах Старик) — Робин ашшӗ.
Э д м о н .
П о л  ь .
Ж орж.
Э м и л ь  — чаплӑ машина хуҫи.
Д а м а  (Люси).
Ҫ а м р ӑ к  ҫ ы н  (Жюль).
1 - м ӗ ш  с у т у ҫ ӑ .
2 - м ӗ ш  с у т у ҫ ӑ .
А р ҫ ы н с е м .  К ӳ р ш ӗ с е м .  М а с к а  т ӑ х ӑ н н и с е м .  
У т а к а н  у р а с е м  (пысӑккисем, пӗчӗккисем). 
Щ е т к ӑ с е м  (пӗчӗккисем, пысӑккисем).

ПӖРРЕМӖШ ПАЙӖ
Сцена умӗ.

Ҫутӑ майӗпен ҫуталать, у р а с е м  пӗр чарӑнми утаҫҫӗ. Кашниех тӗр- 
лӗрен — калӑпӑшӗпе те, тӗсӗпе те. Пурин те атӑ-пушмакӗ ҫап-ҫутӑ 
та тап-таса. Сцена ҫинчи ҫутӑ хальлӗхе вӗсем ҫине кӑшт ҫеҫ ӳкет-ха. 
Апла пулин те пӗчӗкҫӗ щ е т к ӑ с е м  хыпкаланни лайӑхах курӑнать.

1 - м ӗ ш  щ е т к а .  Мсье, тасаттарма ирӗк парсам!..
2 - м ӗ ш  щ е т к а .  Мсье, тасаттар, тархасшӑн...

Урасем пӗр чарӑнми утаҫҫӗ.

3 - м ӗ ш  щ е т к а .  Мсье, тархасшӑн...
У р а с е м  чарӑнмаҫҫӗ, ҫаплах утаҫҫӗ, унтан тухса каяҫҫӗ. Щ е т к ӑ с е м  

вӗсем хыҫҫӑн чупкаласа курӑнми пулаҫҫӗ. Ҫутӑ сӳнет.

П ӗ р р е м ӗ ш  к у р ӑ н у
Ҫуталсан — хулан пӗр кӗтесӗ. Урамӑн пӗр енче — хӑна ҫурчӗ, тепӗр 
енче, ҫав ҫурта хирӗҫлерех — темиҫе лавкка. Ир. Аякра пушмак та- 
сатса ҫӳрекен ача-пӑча сасси илтӗнет. С у т у ҫ ӑ с е м  шӑв-шава илтсе 

лавкка чӳречисенчен пуҫӗсене кӑлараҫҫӗ.

1 - м ӗ ш  с у т у ҫ ӑ .  Манӑн лавккара мӗн чухлӗ илемлӗ 
сувенир! Ӗлӗкхи африканецсем тунинчен пӗртте начар 
мар вӗсем.

2 - м ӗ ш  с у т у ҫ ӑ .  Куратӑп-ха, куратӑп! Анчах ҫав ҫап- 
каланчӑксене пула эсӗ пӗр таварна та сутаймӑн!

1 - м ӗ ш  с у т у ҫ ӑ .  Каллех иртен-ҫӳрене хӑйсен йӗрӗн- 
чӗк сассисемпе кунтан сивӗтсе пӗтереҫҫӗ.

2 - м ӗ ш  с у т у ҫ ӑ .  Паллах, хӑратаҫҫӗ те...
1 - м ӗ ш  с у т у ҫ ӑ  ( кулянарах). Чӑнах! Паян та вара ни- 

мӗн те сутасси пулмасть-ши?..
2 - м ӗ ш  с у т у ҫ ӑ .  Курӑн ак! Каларӗ тейӗн...

С у т у ҫ ӑ с е м  чӳречисене хупаҫҫӗ. Хӑна ҫуртӗнчен лайӑх тумланнӑ, 
анчах хӑйӗн туфлине тасатма маннӑ Э д м о н тухать, самантлӑха чарӑ- 

нать. Ун умне виҫӗ енчен в и ҫӗ  а рҫ ы н  ача сиксе тухать.

Ж е а н .  Патрон! Хӑвӑн пушмакна тасатма ирӗк парсам, 
тархасшӑн!

Р о б и н . Нивушлӗ сана, патрон, хулара ҫакӑн пек туф- 
липе ҫӳреме килӗшет?

Б и р о н . Тасатман пуш маку санӑн ҫи-пуҫна илемсӗр- 
летет.

Эдмон кулса илет. Арҫын ачасем шӑпланаҫҫӗ, пӗр хушӑ ун ҫине
пӑхса тӑраҫҫӗ.

Ж е а н .  Тасатма ирӗк парсам, мсье...
Р о б и н .  Патрон, тасатма ҫеҫ...
Б и р о н . Мана ирӗк пар — хамах тасатам!
Р о б и н .  Ҫук. Эпӗ тасатсассӑн унӑн туфлине такам та 

пӑхса ытараймӗ! Ӗненместӗн-и, патрон?

Ж е а н .  Ан янра-ха эсӗ! Пушмак тасатма мана ҫеҫ хуш- 
ма пултаратӑн!

Р о б и н .  Ку вӑл — ман патрон! Шеф, кала-ха, эпӗ вӗт 
сан туфлине тасатаканни!

Э д м о н .  Тӗрӗс. Пурне те черетпе тасаттаратӑп. Паян 
вара... чӑннипех, санӑн черет.

Р о б и н .  М анӑн-и? Патрон, эсӗ ҫакна суймасӑр ка- 
латӑн-и?

Э д м о н .  Чӑнласах. Паян эсӗ. Кала-ха, ачамккӑ, сана 
мӗнле чӗнеҫҫӗ?

Р о б и н .  Эпӗ Робин ятлӑ... Ку — Ж еан. Ак ку вара — 
Бирон...

Э дмо н .  Паян, Робин, эсӗ тасататӑн. Ы ран...
Ж е а н .  Эпӗ, Ж еан.
Эд мо н .  Ҫапла. Ыран — Ж еан. Тепӗр кун — Бирон.
Р о б и н .  Унтан каллех эпӗ-и, Робин-и?
Э д м о н .  Ҫапла. Эсӗ... Ну, калаҫса татӑлтӑмӑр-и? Каш- 

ни кун улшӑнса тасататӑр.
Р о б и н  (тусӗсене). Анчах, чим-ха! Улталамасӑр! Ним 

улталамасӑр! Калаҫса татӑлтӑмӑр-и?
Эд мо н .  Мӗн эсӗ, Робин? Никам та улталамӗ. Ну, халӗ 

васкарах тасатсам. Ахаль пӑхса тӑма вӑхӑт ҫук. Ман кай- 
малла.
Ж е а н п а  Б и р о н  пушмак тасаттаракансене шырама каяҫҫӗ. Робин 
ӗҫе пикенет. Малтанах вӑл туфли ҫинчи тусана шӑлать. Ун алли ха- 
васлӑ юрӑ ҫеммипе ҫӑмӑллӑн вылянать. Ҫав кӗвве вӑл хӑй шӑхӑрка- 
лать. Эдмон сехечӗ ҫине: «Мала кайнӑ-ши, кая юлнӑ-ши?» — тенӗн 

пӑхса илнӗ ҫӗре Робин тасатса та пӗтерет.

Э д м о н  (хӑй  т ӗллӗн). Миҫе мӑшӑр атӑ-пуш мак тасат- 
ман пулӗ Робин хӑйӗн ҫамрӑк ӗмӗрӗнче? Пин мӑшӑра, 
тен, ҫитеймен пулӗ-ха, мӗншӗн тесен вӑл ҫулӗпе ҫав тери 
ҫам рӑк... Миҫе ҫулта-ши вӑл? (Робин еннелле.) Робин, 
эсӗ ш кула ҫӳретӗн-и?

Р о б и н .  Ҫук, патрон.

Э дмо н .  Мӗншӗн?
Р о б и н .  Мӗншӗнне калама питӗ йывӑр, патрон.
Эд мо н .  Питӗ йывӑр тетӗн?
Р о б и н .  Йывӑр ҫав... Тӗрӗссипе, ш култа вӗренме йы- 

вӑр, патрон... Тата эпӗ пӗчӗккӗ те мар.
Эдмон .  Пысӑках та мар... Миҫере эсӗ?
Р о б и н .  Ох, патрон, йывӑр ыйту ку маншӑн. (Пушма- 

ка тасатса пӗтернӗ май ӗҫ хатӗрӗсене пуҫтаратъ.)
Эд мо н .  Робин, санӑн аҫу пур-и?
Р о б и н .  Кашни ҫыннӑнах ашшӗ пур. Пирӗн килте: 

«Ашшӗсӗр ача пулмасть», — теҫҫӗ.
Э дмо н .  Паллах. Ку тӗрӗс. Апла пулсан сан аҫу пур- 

ха... Эпӗ, чӑннипе, вӑл халӗ те сывӑ-и тесшӗнччӗ.
Р о б и н .  Пурӑнать, паллах, патрон.
Э дмо н .  Ӗҫлет-и вӑл?
Р о б и н .  Ҫук, патрон.
Э дмо н .  Мӗншӗн?
Р о б и н .  Мӗншӗн тесен эпӗ ӗҫлетӗп, патрон...
Эд мо н .  Мӗнле-ха капла? Эсӗ ӗҫлетӗн, аҫу вара...

Ёҫ хатӗрӗсене хӑй ешчӗкне пуҫтарса хунӑ Робин Эдмон ҫине пӑхать 
те тӳрленсе тӑрать. Эдмон ҫав самантра укҫа кӑларса ачан ал тупанӗ

ҫине хурать.

Р о б и н  (тӗлӗнсе пӑхса). Господин, эсӗ урӑх ҫӗршыв- 
ран килнӗскер-им?

Эд мо н .  Мӗншӗн апла шутлатӑн?
Р о б и н .  Питӗ лайӑх тӳленӗрен, патрон... Ҫавӑнпа. Эсӗ 

мана халь питех те аван тӳлерӗн. Кун пек пулсан эпӗ сан 
пушмакна кашни кун тасатма хатӗр.

Э дмо н .  Ҫук, ӗнтӗ, Робин. Мӗн, паҫӑр ҫеҫ калаҫса та- 
тӑлнине мантӑн-им? Паян — эсӗ, ыран вара — санӑн юл- 
ташусенчен пӗри.

Р о б и н .  Тӗрӗс, патрон. Эсӗ — лайӑх ҫын. Сывӑ пул!
Эдмон.  Ан васка-ха ун пекех, Робин. Эпӗ санран ҫакна 

ыйтасш ӑн...

Р о б и н .  Каласам, патрон.
Э д м о н  . Мӗншӗн эсӗ ӗҫлетӗн, санӑн аҫу ӗҫлемест?
Р о б и н .  Вӑл вӑйӗ ҫитнӗ таран тӑрмаш ать-ха, патрон, 

кӑш тах ӗҫлекелет...
Э д м о н .  Ав епле! Мӗн тӑвать-ха вӑл?
Р о б и н .  Кантра явать.
Э д м о н .  Кантра? Кантра кӑна-и? Мӗншӗн? Малтан эсӗ 

вӑл ӗҫлемест тесе каларӑн-ҫке.
Р  о б и н . Атте ниҫта та ӗҫе ҫӳреймест тесе каласшӑнччӗ 

эпӗ. Килте ҫеҫ ӗҫлекелени вӑл чӑн-чӑн ӗҫ-и вара?
Э д м о н .  Мӗншӗн ӗҫлеме ҫӳреймест?
Р о б и н .  Мӗншӗн тесен ҫӳреймест, патрон.
Э д м о н . Ҫӳреймест-ха апла?
Р о б и н .  Ҫапла ҫав, патрон. Вӑл суккӑр. Эпӗ ӑна: «Сана 

ыйткалама ямастӑп, хам ӗҫлеме каятӑп!» — терӗм...
Э д м о н .  Ав епле... Ну, мӗнех... Робин, ӑнӑҫу сунатӑп 

сана. (Каятъ.)
Ж е а н п а  Б и р о н  чупса кӗреҫҫӗ.

Р о б и н .  Пирӗн ҫинелле тинех ӑнӑҫу хӗвелӗ ҫутатма 
пуҫлӗ ӗнтӗ! Ҫапла, ӑнӑҫрӗ паян пире, атьсем!

Ж е а н .  Мӗн?..
Б и р о н .  Мӗскер?..
Р о б и н .  Аха-а-а!.. Мӗскер-и? Мӗн-и? Ы ран сирӗнтен 

пӗри ҫав господин пушмакне тасатнӑшӑн алӑ франк ӗҫ- 
лесе илӗ! Вӑл, суймасӑр калатӑп, лайӑх тӳлет! А кӑ курӑр!

Ачасен сӑн-пичӗсем йӑл кулӑпа ҫуталаҫҫӗ.

Б и р о н ( тем аса илсе). Вӑт, айван, савӑнать-ха! Ыранч- 
чен вӑл, паллах, ку хулара пушмак тасатнӑшӑн никам та 
нихӑҫан та вунӑ франкран ытла тӳлеменнине пӗлӗ.

Р о б и н .  Пӗлӗ-и, ҫук-и — курӑпӑр!
Ж е а н .  Курӑпӑр чӑнах, Бирон.
Б и р о н .  Курӑпӑр.





Ҫутӑ сӳнет.
Сцена умӗ.

Кӑшт ҫуталсан каллех п ы с ӑ к  у р а с е м  утса иртеҫҫӗ. Вӗсен хушшин- 
че ҫаплах — в иҫӗ  п ӗ ч ӗ к  щетка .

1 - м ӗ ш  щ е т к а .  Тасаттар, мсье... тархасшӑн.
2 - м ӗ ш  щ е т к а .  Патрон, эпӗ сан пушмакна лайӑх та- 

сатӑп...
3 - м ӗ ш  щ е т к а .  Тасатма, мсье... Камӑн пушмакне та- 

сатмалла?
Щ е т к ӑ с е м  каллех у р а с е м  хыҫҫӑн чупса тухса каяҫҫӗ.

Ҫутӑ сӳнет.

И к к ӗ м ӗ ш  к у р ӑ н у
Ҫуталнӑ май хӑна ҫуртӗнчен пӗр ҫын тухать. Ку вӑл — Эмиль .  Ача-  
с е н  умӗнчен мӑн кӑмӑллӑн, вӗсем ҫине пӑхмасӑр утса иртет. Урам 

урлӑ каҫать те курӑнми пулать. Машина сасси.

Ж  е а н . Ҫав спорт машини унӑн иккен-ха! Еплерех вӗҫ- 
терчӗ!

Б и р о н .  Никама та палламасть, никама та курмасть... 
Ж е а н .  Аха! Хамӑр курса савӑнтӑмӑр ӗнтӗ! Хур аҫи 

тейӗн хӑйне... Тьфу!
Б и р о н .  Енчен те унӑн «шикарнӑй» машина пур тӑк 

хӑйне ҫавӑн пек тыткалама юрать-ши?
Ж е а н .  Тен, вӑл хӑйне президент вырӑннех хурать 

пулӗ...
Б  и р о н . Вӑл мӗнлерех уткаланине асӑрхарӑн-и эсӗ? 
Ж е а н .  Аха. Ҫын мар вӑл, уткаласа ҫӳрекен катемпи. 

Эсӗ мӗн, ҫакна асӑрхамарӑн-им, Робин?
Р о б и н .  Суккӑр мар... Куртӑм-ҫке.
Б и р о н . Куртӑн тӑк ма нимӗн те каламастӑн?
Р о б и н .  Эпӗ мӗн шутланине эсир хӑвӑрах йӑлт каларӑр. 
Б и р о н .  Суятӑн. Эсӗ темӗн урӑххи ҫинчен шутласа ла- 

ратӑн пулас.

Ж е а н .  Тӗрӗссине калатӑн, Бирон. Вӑл пирӗнтен те- 
мӗн пытарать.

Р о б и н .  Мӗн пытармалли пур-ха ман?.. Нимӗн те. 
Ж еан, эпӗ нимӗн те пытармастӑп. Ну, куртӑм тейӗпӗр ҫав 
ҫынна... Ну, утса иртрӗ... Мӗнех вара? Хӑйне мӗнле килӗ- 
шет, ҫавӑн пек утать вӑл. Мана мӗн ӗҫ? Ун пирки эпӗ 
нимӗн те каламаннишӗн сире мӗн пулчӗ вара?

Б и р о н .  Куратӑн-и, Ж еан? Вӑл пӗрмай пирӗнпе чӗрре 
кӗрет. Кала-ха, эсӗ ҫакна асӑрханӑ-и?

Ж е а н .  Тахҫанах. Мӗн тӗлӗнмелли? Пушмак тасатта- 
ракансене те вунӑ франк вырӑнне алӑ франк тӳлекенни- 
не тупма пултарать вӗт вӑл.

Р о б и н .  Вӑл господина ан тивӗр! Вӑл, ыттисенчен 
лайӑхрах тӳлекенни, манӑн та, сирӗн те. Эсӗ унӑн пуш- 
м акне ыран тасатӑн, тепӗр кун вара — Бирон! Мӗн 
уйрӑмлӑхӗ пултӑр кунта? Пурпӗр мӗн ӗҫлесе илнине каҫ- 
па пӗр пек пайлатпӑр-ҫке.
Иртен-ҫӳрен ҫуккипе ачасем сулхӑна вырнаҫса лараҫҫӗ. Робин та тро- 
туар хӗррине ларать, пуҫӗ айне хӑйӗн ешчӗкне лартать те аллипе 

питне хупласа ыйха путать.

Ҫутӑ сӳнет.

В и ҫ ҫ ӗ м ӗ ш  к у р ӑ н у  
Робин тӗлӗкӗ

Ҫуталсан — Робинсен килӗнче. Г у а р д и ,  Робин ашшӗ, куракан 
пулнӑ. Ҫавӑнпа вӗсем патне кӳрши-арши пухӑннӑ. Пурте вӗсем — 
кулакан маскӑсемпе. Ташлаҫҫӗ. Вӗсемпе пӗрлех Э д м он  та пур. 
Унӑн аллинче — сасӑ ҫырса илмелли аппарат. Вӑл Робин ашшӗн

сассине ҫыртарасшӑн.

Э д м о н . Нумай вӑхӑт тӗттӗмре пурӑннӑ хыҫҫӑн кура- 
кан пулнӑ ҫын хӑйне мӗнле туять халӗ?

1 - м ӗ ш  м а с к а .  Ку вӑл — вӑрттӑнлӑх.
2 - м ӗ ш  м а с к а .  Эпир хамӑр вӑрттӑнлӑха уҫмастпӑр.



1 - м ӗ ш  м а с к а .  Тата, ҫитменнине, эсӗ унӑн сассине 
ҫырса илесшӗн.

Г у а р д и .  Курмасӑр нумай пурӑнтӑм эпӗ. Паян акӑ ти- 
нех маншӑн ҫут тӗнче уҫӑлчӗ. Анчах та эсӗ темшӗн хӑвӑн 
ултавлӑ аппаратупа эпӗ мӗн каланине ҫырса илесшӗн. 
Ахалех тӑрӑшатӑн, хамӑн сассӑма сана памастӑп. Эсӗ мана 
ҫырса илсен эпӗ сассӑр тӑрса юлма пултаратӑп. Кала-ха, 
господин, куракан пулнӑ хыҫҫӑн нимуй пулас килет-и 
санӑн?
Кӗвӗ янӑраса каять. Маска тӑхӑннӑ к ӳ р ш ӗ - а р ш ӑ  каллех ташлать. 
Вӗсен умне Робин тухса тӑрсан шӑв-шав та шӑпланать. Пурте ун ҫине 

тӗлӗнсе тинкереҫҫӗ. Робин ҫӗнӗ тумпа, ҫап-ҫутӑ пушмакпа.

1 - м ӗ ш  м а с к а .  Кам ку?.. Эсӗ палларӑн-и?
2 - м ӗ ш  м а с к а .  Ҫук-ха... Пирӗн кӳршӗ... Робин мар-и?..
Г у а р д и .  Ы вӑлӑм, эсех-и ку?.. Ывӑлӑм! Эпӗ сана ку-

ратӑп! (Пырса ывӑлне ыталатъ.)
Тӗттӗмленет.

Т ӑ в а т т ӑ м ӗ ш  к у р ӑ н у
Ҫутӑ ҫуталсан — унчченхи вырӑнтах, хулан пӗр кӗтесӗ.

Ж е а н  (Робина аякӗнчен тапса). Эй, эс! Ы йхӑ чӑпти, 
ан харлаттар! Тӑр! Эс кунта та хӑвна ҫемҫе тӳшек ҫинче 
выртнӑ пекех туятӑн пулас?

Р о б и н  (тӑрса ларатъ, куҫне сӑтӑркалатъ, темшӗн 
ӑна ҫак самантра тӗлӗкри ҫап-ҫутӑ туфли аса килет, 
хӑй уринчи пуш макне тытса пӑхса). П ы лчӑклӑ... ҫӗ- 
тӗлнӗ... пуш мак теме те ҫук... Мӗнле-ха ку таранчченех 
тӑхӑнса ҫӳретӗп ӑна эпӗ?! Тин кӑна манӑн урара пурте 
ӑмсанмалла ҫап-ҫутӑ та ҫӗнӗ пушмакчӗ... Анчах тӗлӗк вӑл 
тӗлӗкех... Ҫын атӑ-пушмакне тасатаканӑн хӑйӗн ал-ури 
пирки шутлама вӑхӑт та ҫук. Ҫӗтӗк пушмакпа ҫӳреме, пал- 
лах, аванах мар... Ятарласа укҫа пухатӑп та ҫӗнӗ туфли 
илсе тӑхӑнатӑпах. (Сиксе тӑратъ.)

Б и р о н .  Ирпе курнӑ мӑн кӑмӑллӑ типа астӑватӑн-и- 
ха эсӗ?

Р о б и н .  Ну, астӑватӑп.
Ж  е а н . Пӗлетӗн-и, эпир Биронпа мӗн шутларӑмӑр?
Р о б и н . Мӗскер?
Ж е а н .  Енчен те вӑл хӑйӗн туфлине тасаттарас тесен 

эпир ун енне ҫаврӑнса та пӑхмӑпӑр.
Б и р о н .  Патне те пымӑпӑр.
Р о б и н .  Чӑнах-и?
Б и р о н .  Чӑн сӑмах.
Р о б и н .  Апла килӗшместӗр...
Б и р о н . Чим, чим!.. Килӗшместӗр мар, килӗшмест- 

пӗр! Эсӗ мӗн, пирӗнпе пӗрле мар-им?
Р о б и н .  Эпӗ яланах сирӗнпе-ха, хирӗҫ мар. Виҫҫӗн ӗҫ- 

леме те хаваслӑрах тата ытларах ӗҫлесе илме те пулать.
Ж е а н .  Укҫа сана та кирлӗ-и?
Р о б и н . Эсӗ вара мӗнле шутлатӑн? Мӗншӗн эпӗ кунта 

ҫапкаланса ҫӳретӗп тет?
Ж е а н .  Ну, вӑт! Апла эсӗ пирӗнпе. Калаҫса татӑлар: 

ҫав типшӑн нимӗн те тумастпӑр.
Б и р о н .  Ӑнлантӑн-и? Хӑйне мӑнна хуракан кашни ҫын 

пушмакне тасатма тытӑнсан нимӗнле хисеп те кураймӑ- 
пӑр.

Р о б и н .  Анчах ку таранччен такамӑнне те тасатнӑ- 
ҫке! Ӑнланмастӑп, мӗншӗн ҫыпҫӑнатӑр ҫав ҫын ҫумне?

Б и р о н .  Ан айванлан! Ҫав тип пире питӗ кӳрентерчӗ!
Р о б и н . Кӳрентерчӗ? Хӑҫан? Мӗнпе?
Ж е а н .  Хӑҫан тетӗн-и? Отельрен утса тухсанах.
Б и р о н .  Мӗнпе?.. Вӑл пирӗн енне ҫаврӑнса та пӑхмарӗ.
Р о б и н .  Ҫаврӑнса та пӑхмарӗ!.. Мӗншӗн-ха унӑн пу- 

рин ҫине те пӑхмалла?
Б и р о н .  Итле эппин, Робин. Енчен те эсӗ пуян пулнӑ 

пулсан, хӑна ҫуртӗнче пурӑннӑ пулсан нивушлӗ ҫав ҫын 
пекех пирӗн умран мӑн кӑмӑллӑн иртсе кайнӑ пулӑттӑн?

Нивушлӗ пирӗн умра сӑмсуна каҫӑртӑттӑн? Ш урӑ ӳтлӗ 
ҫынсем те ав пире ӗҫшӗн тав тӑваҫҫӗ, пирӗнпе кӑмӑллӑн 
калаҫаҫҫӗ.

Р о б и н .  А-а... Ав мӗн иккен...
Ж е а н .  Тинех сан хурану вӗреме пуҫларӗ... Эсӗ питӗ 

хытӑ ҫывӑрнӑ пулас ҫав. Часах вӑранса ҫитӗн, ыйхӑ чӑп- 
ти. (Кӑшт тӑхтасан.) Ну, килӗшетӗн-и?

Р о б и н .  Килӗшетӗп те, килӗшместӗп те.
Б и р о н .  Ку — хурав мар. Пӗр сӑмахпа кала — е «ҫук», 

е «килӗшетӗп» те.
Р о б и н . Хам мӗн шутланине эпӗ халех сире ӑнланта- 

ратӑп.
Хӑна ҫуртӗнчен т ӑ в ат ӑ  а р ҫ ы н  тата д а м а  тухать. Ачасем тӳрех 
вӗсем патне ыткӑнаҫҫӗ. Дамӑпа пӗр арҫынӗ калаҫкаласа чарӑнма-

сӑр иртсе каяҫҫӗ.

Р о б и н .  Патрон, пушмакӑра тасатма ирӗк парсам... 
Б и р о н .  Мсье, пушмакӑра тасатма...
Ж е а н .  Патрон, тасатма, тархасшӑн...

Ачасен умӗнче виҫӗ арҫын чарӑнаҫҫӗ те пушмакӗсене тасаттараҫҫӗ.
Ҫутӑ сӳнет.

П и л л ӗ к м ӗ ш  к у р ӑ н у
Ҫуталсан — ҫав вырӑнтах. Виҫӗ арҫын ача — Р о б и н ,  Б и р о н  тата

Ж е а н .

Б и р о н .  Ну, хӑвӑн ш ухӑш на к ала ...
Р о б и н .  Ман ш утпа, укҫа кирлӗ чух нимӗншӗн те 

ш ӑртланмалла мар.
Ж е а н .  Вӑт-вӑт... Эсӗ пирӗнпе пӗр ш утлӑ пулни питӗ 

кулӑш ла пулӗччӗ. Санран эпӗ урӑхла хурав кӗтмен те. 
Эсӗ те-и, Бирон?

Б и р о н .  Паллах, эпӗ те.
Р о б и н .  Каласа пӗтерме ирӗк парӑр, тархасшӑн, кай- 

ран тавлашӑпӑр.

Б и р о н .  Тата мӗн калама пултаратӑн-ши эсӗ? Ахалех 
паллӑ, эсӗ пурин пушмакне те тасатма хатӗр. Тепӗр чух 
укҫасӑр та. Эпир вара сан пек мар — тасатмастпӑр! Ма- 
лашне те хӑвӑннех перетӗн тӗк — пирӗн пирки манма 
пултаратӑн. Анлантӑн-и?

Р о б и н .  Ман сирӗнтен уйрӑлас килмест. Анчах эпӗ 
тӗрӗссине калатӑп-ҫке. Сӑмахран, шурӑ ӳтлӗ ҫын сӑмси- 
не каҫӑртнӑ пулсан, тен, эсир ӑна асӑрхамастӑрччӗ те.

Ж е а н .  Ку вӑл урӑх калаҫу, мӗншӗн тесен шурӑ ӳтлӗ 
ҫын пирӗн пекки умӗнче яланах сӑмсине каҫӑртать.

Р о б и н .  Апла шурӑ ӳтлӗ ҫын сӑмсине каҫӑртнӑшӑн 
кӳренместӗр? Пӗрре те ҫилленместӗр-и? Мӗншӗн-ха хура 
ӳтлӗ ҫынна ҫакӑншӑн чӑтма пултараймастӑр? Тен, вӑл 
хӑйне мӗнле тыткалани тӳрех килӗшмерӗ сире?

Б и р о н .  Ҫитет, Робин. Пире хирӗҫ ш ӑлна хӑйрама 
пӑрах. Кала тӳррипе, эсӗ халь мӗн тӑвасшӑн?

Р о б и н .  Яланхиллех кӑш тах укҫа ӗҫлесе илесшӗн. 
Урӑх нимӗн те.

Ж е а н .  Ҫав ҫын хӑйӗн пушмакне тасатма ыйтсан ки- 
лӗшӗн-и вара эсӗ?

Р о б и н .  Лӑпланӑр. Темле пулсан та хам малтан ун пат- 
не пымӑп. Пӗлетӗп, пирӗн енне вӑл сурас тесе кӑна пӑхса 
илме пултарать. Анчах хӑй килсе пушмакне тасатма ыйт- 
сан эпӗ турткаланмӑп. Вӑл та ытти ҫын пекех.

Ж е а н .  Бирон, илтетӗн-и? Ытти ҫын пекех тет.
Б и р о н .  Мӗн тӗлӗнмелли? Вӑл сутӑнчӑк пулнине эпӗ 

питӗ лайӑх чухлатӑп. Ж еан, эсӗ те ҫакна пӗлетӗн вӗт?
Р о б и н .  Асту! Сӑмахусене суйласа калаҫ! Кам сутӑнчӑк 

пулни хальлӗхе паллӑ мар-ха...
Б и р о н .  Ну, кала, кам-ха, эппин, эс?.. Кала тетӗп, 

анчӑк ҫури!
Р о б и н .  Халех эсӗ эпӗ камне пӗлӗн. (Х ӑй  патнелле 

ҫывхаракан Бирона тӗксе ярса.) Ак сана! Ҫакӑ кирлӗ те! 
Ну, мӗнле пек?

Б и р о н (сулӑнса каятъ те ҫурт кӗтессине пырса ҫапӑ- 
натъ). Ай-ай! Ж еан, пулӑш!

Ж е а н .  Кил кунталла, Бирон! Эпир ӑна иккӗн часах 
вӗрентсе илӗпӗр! Чыш -ха хытӑрах! Чӑмӑрна ан хӗрхен! 
Лайӑхрах чыш!

Б и р о н .  Ах, пӗчӗк анчӑк! Халех курӑн эсӗ кама хирӗҫ 
тӑнине!

Жеанпа Бирон хупӑрласа илсе Робина пусса ӳкереҫҫӗ, унтан 
тротуар тӑрӑх сӗтӗрме пуҫлаҫҫӗ.

Р о б и н  (пур вӑйран). Ай-ай!.. Ай!.. Вӗлереҫҫӗ вӗсем 
мана! Пулӑшӑр!..
С у т у ҫ ӑ с е м  чӳречисене уҫаҫҫӗ. Мӗн пулса иртнине ӑнлансан кул-

калама пуҫлаҫҫӗ.

1 - м ӗ ш  с у т у ҫ ӑ .  Ха-ха-ха!.. Ну, тинех чунӗ каниччен 
тӳпелешеҫҫӗ ӗнтӗ!

2 - м ӗ ш  с у т у ҫ ӑ .  Хе-хе-хе!.. Кансӗрлер мар...
1 - м ӗ ш  с у т у ҫ ӑ .  Кансӗрлер мар ҫав, пӗр-пӗрне лайӑх 

ислетчӗр!
2 - м ӗ ш  с у т у ҫ ӑ .  Ислетчӗрех!..
1 - м ӗ ш  с у т у ҫ ӑ .  Вара, тен, ҫакӑн пек ҫапӑҫу хыҫҫӑн 

шӑплӑх хуҫаланӗ кунта... Ха-ха-ха!
2 - м ӗ ш  с у т у ҫ ӑ .  Хе-хе-хе!.. Кур-ха, кур! Лешне, ай- 

ванраххине, мӗнле тӳнккеҫҫӗ! Хе-хе-хе!..
1 - м ӗ ш  с у т у ҫ ӑ .  Куратӑп-ха. Ха-ха-ха!
2 - м ӗ ш  с у т у ҫ ӑ .  Хе-хе!..

Ҫутӑ сӳнет.

У л т т ӑ м ӗ ш  к у р ӑ н у
Ҫуталсан — ҫав вырӑнтах. Ҫӑмӑл машина килсе чарӑннӑ сасӑ. Ма- 
шинӑран иккӗн тухаҫҫӗ: пӗри — П о л ь ,  тепри — Ж о р ж .  Ҫапӑҫма 

чарӑннӑ Б и р о н п а  Ж е а н  тӳрех вӗсем патнелле чупаҫҫӗ.

Б и р о н .  Мсье, пушмакна тасатма ирӗк парсам!.. 
Ж е а н .  Патрон, тасаттар!..

Робин майӗпен тӑрать, тумтирне ҫӳп-ҫапран, тусанран тасатать.
Шӑм-шакӗ питех те ыратать пулас.

Р о б и н ( кӑш кӑрса). Хӑравҫӑсем! Намӑс мар-и сире 
пӗччене иккӗн тапӑнма? Каппайчӑксем! Эсир чӑнласах хӑ- 
вӑра чӑн-чӑн арҫын вырӑнне хуратӑр пулсан килӗр 
пӗрерӗн! Курӑпӑр ун чух!
Робин сӑмахне хӑлхана чикмесӗр Жеанпа Бирон ҫаплах килнӗ 
ҫынсенчен пушмакӗсене тасаттарма ыйтаҫҫӗ. Польпе Жорж хӑйсен

урисем ҫине пӑхаҫҫӗ.

П о л ь  (пуҫне сулса). Кирлӗ мар.
Ж о р ж  (пуҫне сулса). Манӑн та йӗркеллех.
Б и р о н .  Ну, мсье...
П о л ь  (Бирона). Эс мӗнле шутлан: эпир кунтан кунне 

вунӑ хут иртсен пирӗн каш нинчех пуш мака тасаттар- 
малла-и?

Ж о р ж .  Ҫук, паллах. Вӗсемпе каш нинчех килӗшме 
пулать-и вара? (Тем аса илсе.) Курсам, мӗнле чухӑнлӑх! 
Чӑнахах, мӗнлерех нишлӗх! Ҫак пӗр пӗчӗк хулара ҫеҫ мӗн 
чухлӗ ҫапкаланчӑк! Ун пекки сахал-и ҫӗршывра, тӗн- 
чере?
Жоржпа Поль калаҫкаласа утаҫҫӗ. Ачасем сӑмах чӗнмесӗрех вӗсем

патӗнчен ҫухалаҫҫӗ.

П оль .  Кунта, Ж орж , эсӗ каланипе питех килӗшмес- 
тӗп. Ку ачасем — ҫапкаланчӑксем мар.

Ж о р ж .  А мӗн темелле-ха вӗсене, хӑйсене кӑш тах та 
пулин укҫа пама ыйтаканскерсене?

П о л ь .  Итле, вӗсем вӗт санран ахаль мар, ӗҫленӗшӗн 
ыйтаҫҫӗ. Ҫавӑнпа манӑн вӗсенчен пӗрне те ҫапкаланчӑк 
тесе калас килмест. Тӗрӗссипе, вӗсем тӳсӗмлӗскерсем.

Ж о р ж .  А-а-а... Паллах, тӳсӗмлӗ-чӑтӑмлӑ... Ҫапах та 
ҫакӑ сана килӗшет-и?

П о л ь. Мӗн тесшӗн-ха эс кунпа?

18



Ж о р ж .  Вӗсен харсӑрлӑхӗ тата кашнинчен укҫа ыйтни 
сана килӗшет-и тетӗп?

П оль .  А тя, Ж орж , уйрӑмлӑх пирки манар мар. Ҫап- 
каланса ҫӳрекен вӑл аллине тӑсса укҫа пама тархаслать, 
кӗлмӗҫленет...

Ж о р ж .  А-а-а... Тепӗр чух кунне темиҫе хутчен те!
П о л ь .  Тепӗр чух темиҫе пус та! Эпир вара, тӗслӗхрен, 

хӑй ӗҫӗпе укҫа ӗҫлесе илекен ҫамрӑк ҫын пирки кала- 
ҫатпӑр. Ӑна эсӗ ӗҫшӗн тӳлетӗн.

Ж о р ж .  А-а! Мана вара уншӑн та, хамшӑн та намӑс.
П о л ь .  Мӗншӗнне ӑнланмастӑп.
Ж о р ж .  А мӗншӗн тесен йӗркеллӗ ҫын хӑйне апла 

тытмасть. А ... а ... мӗншӗн тесен ӑна урама ашшӗ-амӑшӗ 
юри ҫапкаланса ҫӳреме кӑларса янӑ. Иртен-ҫӳрене ҫавӑн 
пек ҫапкаланчӑк сывлама памасть вӗт. Сӑмахран, ма- 
на тата та намӑсрах: ман туфлие пӗчӗкҫӗ негр — негр 
ачи тасатать... Эпӗ мӗн, пӗр-пӗр господин-и, вӑл вара 
ман чура-и?..

П оль .  Мӗнле ӑнланмастӑн эс, Ж орж ?.. Нивушлӗ?.. 
Курмастӑн-им? Вӗсем пушмак тасатакансем... Нивушлӗ 
куҫу курмасть, ҫав пушмак тасатакан каш ни ача — ӗҫле- 
кен...

Кама кама та, анчах ку ачасем пирки ҫапкаланчӑк тени 
вырӑнсӑр. Вӗсем ҫапкаланса ҫӳремеҫҫӗ... Ун пек калама 
май та ҫук... Мӗнех, вӗсен ӗҫӗ услам тумаллиех мар, эс 
калаш ле, хамӑра мӗскӗнлетекен ӗҫ пултӑр. Анчах санпа 
килӗшместӗп. Вӗсем ниме пӑхмасӑр тӑрӑшаҫҫӗ, ӗҫе хӑнӑ- 
хаҫҫӗ вӗт. (Кӑштах шутласа тӑрсан.) Пӗлетӗн-и, Ж орж? 
Пирӗн континентра пур ҫӗрте те ҫакӑн пек пушмак таса- 
такансем кирлӗ...

Ҫутӑ сӳнет.



ИККӖМӖШ ПАЙӖ
Сцена умӗ.

П ы с ӑ к  у р а с е м  каллех пӗр чарӑнми утаҫҫӗ. Вӗсем тавра каллех 
п ӗ ч ӗ к  щ е т к ӑ с е м  явӑнаҫҫӗ.

1 - м ӗ ш  щ е т к а .  Санӑн пуш макна тасатма ирӗк пар- 
сам, мсье!..

2 - м ӗ ш  щ е т к а .  Тасаттар, тархасшӑн, мсье!..
3 - м ӗ ш  щ е т к а .  Мсье, тархасшӑн!..

Урасем чарӑнса тӑмасӑр утаҫҫӗ. Часах вӗсем патӗнчи щ е т к ӑ с е м  те
курӑнми пулаҫҫӗ.

Ҫутӑ сӳнет.

П ӗ р р е м ӗ ш  к у р ӑ н у
Ҫутӑлсан — хулан ҫав кӗтессиех. Тепӗр кунне. Пушмак тасатакан 
ача-пӑча сасси илтӗнет каллех. Эд м он хӑна ҫуртӗнчен тухать, ача-

сем патне пырать.

Э д м о н .  Паян камӑн тасатма черет?
Ж е а н  (савӑнса). Манӑн!
Э д м о н .  Кил кунта!

Ж е а н  Эдмон патне пырать. Кӗвӗ илтӗннӗ май ҫынсем калаҫкаласа 
унталла-кунталла иртеҫҫӗ. Часах пушмак тасатакан ачасем пӗр ҫӗре

пухӑнаҫҫӗ. Жеан кӑмӑлсӑр.

Р о б и н .  Мӗн пулнӑ сана?
Ж е а н .  Мӗн пулнӑ, мӗн пулнӑ?.. Сан тусу сана кӑна 

лайӑх тӳлет.
Р о б и н .  Эсӗ вара мӗн чухлӗ ӗҫлесе илтӗн?
Ж е а н .  Ак кур... Эс те кур, Бирон...
Б и р о н .  Ҫирӗм франк?.. Ҫирӗм, паллах, аллӑ мар. 
Р о б и н .  Ҫитӗ... Мӗн унш ӑнах ӗсӗклемелли? Ку вӑл — 

ыттисем тӳленинчен пурпӗр нумайрах. Ҫапла мар-и вара? 
Ж е а н .  Сана калама лайӑх.

20



Б и р о н .  Саншӑн ҫапла пулӗ те...
Ж е а н .  Вӑл ӗнер аллине алӑ франк ҫавӑрса илнӗ те 

паян уншӑн теприне сахал тӳлени ним те мар. Ун ҫине 
сурма та хатӗр. Мӗн, ҫапла мар тесшӗн-и?

Р о б и н .  Апла мар ҫав. Эсӗ пурпӗр хӑв ӗҫӳшӗн нумай- 
рах илнӗ.

Ж е а н .  Мӗн тесшӗн-ха кунпа? Эпӗ санран начартарах 
тасататӑп-и? Суймасӑр кала-ха.

Р о б и н .  Чӑннипех калатӑп: ман пекех тасататӑн. Ан- 
чах тасаттаракан сан ӗҫӳпе кӑмӑлсӑр юлма пултарнӑ. Ун- 
сӑрӑн вӑл сана та ӗнер мана тӳленӗ пекех, алӑ франк, 
тӳленӗ пулӗччӗ.

Б и р о н .  Эп сире ӗнерех каларӑм-ҫке: кунта ниҫта та 
пушмак тасатнӑшӑн алӑ франк тӳлеменнине кунӗпе ху- 
лара ҫӳресе пӗлнӗ ӗнтӗ вӑл.

Р о б и н .  Апла пулсан, Бирон, сана унпа ҫыхланма 
сӗнместӗп, ыран вунӑ франк кӑна тӳлӗ.

Б и р о н .  Кулма ӑста эс, Робин. Ку вӑл вӗт — тӗрӗс- 
марлӑх, пысӑк ултав!

Р о б и н .  Эпӗ пӗртте куласш ӑн мар-ха, ӗҫе татса па- 
расшӑн. Клиент паян алӑ франк, ыран ҫирӗм кӑна тӳлет 
тӗк ун пирки мӗн шутланӑ пулӑттӑн?

Ж е а н .  Тен, вӑл сана кӑна алӑ франк тӳлеме шутланӑ 
мар-ши? Э-э?

Р о б и н .  Сире вара ҫирӗм кӑна-и? Ӑнлантар эппин — 
мӗншӗн?

Б и р о н .  Эй, ҫитет вӑхӑта сая ярса! Курӑр-ха...
Хӑна ҫуртӗнчен П о л ь п е  Ж о р ж  тухаҫҫӗ. Ачасем тӳрех вӗсем пат-

нелле ыткӑнаҫҫӗ.

Б и р о н .  Мсье, тасатма!..
Р о б и н .  Патрон, тасатма ирӗк парсам!..
Ж е а н .  Патрон! Пӗр самантрах сан урунти туфли ҫап- 

ҫутӑ пулӗ. Шеф, чӑнахах, курӑн акӑ...

Поль Жеана тасаттарма килӗшет, Ж о р ж вара хӑвӑрт кӑна тухса ка- 
ять. Ачасем ӑна хӑваласа чупаҫҫӗ, лешӗ чарӑнманнипе тӑрса юлаҫҫӗ.

Р о б и н .  Пӑхма йӗркеллӗ ҫын пекех хӑй.
Б и р о н .  Ҫав йӗркеллӗ ҫын-и? Йӗркеллӗ пулсан мӗншӗн 

пушмакне тасаттарма килӗшмерӗ? Чӑннипех те йӗркеллӗ 
пулнӑ тӑк вӑл пире ӑнланӗччӗ. Ҫук, ҫын мар вӑл...

Р о б и н .  Бирон, апла ан кала. Мӗншӗн тесен хӑшӗ-пӗри 
пире хӑйсен пушмакне тасаттармасан та пултарать...

Б и р о н .  Ну, паллах. Анчах эсӗ хӑвна мӗн каланине 
тӑнла. Итлемесен эп сана пӗрре аса илтерӗп-ха. Хӑвах 
курӑн.
Машина чарӑннӑ сасӑ. Ачасем харӑссӑн пӗр еннелле ҫаврӑнаҫҫӗ, хыт- 

са тӑраҫҫӗ: машина хуҫи Эмиль курӑнать.

Р о б и н .  Кам-ха ку?
Ж е а н .  Ӗнер каҫӑрӑлса иртнӗ ҫын ш ӑпах кунталла 

килет.
Б и р о н .  Вӑл пире темӗн каласшӑн пулас.
Р о б и н .  Кур-ха, паян та васкамасӑр утать... Мӗншӗн- 

ха вӑл машинине хӑна ҫуртӗнчен аякка кайса лартрӗ?
Б и р о н  (Робина шӑппӑн). Ку вӑл — ӗнерхи! Эпир ӗнер 

мӗн калаҫса татӑлнине аса ил. Вӑл калаҫас пулсан пӗр 
сӑмах та ан хуш. Ан чӗн! Ӑнлансам, Робин! Пӗр сӑмах 
та ан хуш!

Р о б и н  (тусӗсем патнерех пырса). Курӑр-ха, кунтал- 
ла килет!

Б и р о н .  Ҫавӑн пек тип умӗнче пирӗн мӗскӗнленме 
юрамасть. Ӗнер, тархасласа ыйтнӑ чух, вӑл пирӗн енне 
ҫаврӑнса та пӑхмарӗ.

С у т у ҫ ӑ с е м  чӳречисене уҫаҫҫӗ, сӑнаҫҫӗ, мӗн те пулин сиксе ту- 
хасса кӗтеҫҫӗ. Эмиль хӑна ҫуртне кӗрсе каять. Ачасем унталла-кун- 

талла саланаҫҫӗ, унтан каллех пухӑнаҫҫӗ.

Ж е а н .  Ну, туссем, мӗнле ӗҫлерӗр?

Б и р о н .  Тӗлӗнмелле лайӑх!
Р о б и н .  Пит аван!
Ж е а н .  Маттур эсӗ, Бирон! Эсӗ те, Робин! Кашниех 

ылтӑн алӑллӑ эсир! Ҫапла, ҫапла, сан аллу та ылтӑн! Ма- 
на та ӑнӑҫрӗ. Килӗр-ха кунта, курӑр... (Кӑтартать.)

Р о б и н  (ӑнланмасӑр) . Мӗн?
Б и р о н (хӑй куҫӗпе мӗн курнине ӗненмесӗр). Ҫӗр франк?
Ж е а н .  Куратӑн-и, Робин? Эпӗ те ӗҫлеме пӗлетӗп. Пирӗн- 

тен хӑшӗ лайӑхрах тасатнине калама пултаратӑн-и халь?
Р о б и н .  Ҫӗр франк... Эсӗ паянхиш ӗн ӗҫлесе татрӑн та. 

Сана паян урӑх ӗҫлемесен те юрать. Киле кайма пултара- 
тӑн. Ы рансӑр сана кураймӑпӑр...

1 - м ӗ ш  с у т у ҫ ӑ  (ачасем еннелле). Эсир те кун пек 
ӗҫлесе илме пуҫларӑр тӑк часах машина туянатӑр ӗнтӗ.

Ж е а н .  Ахӑ. Эпир питӗ пысӑк машина туянасшӑн-ха. 
Пурӑнатпӑр вара...

Б и р о н .  Вара каш ни кунах сана лартса, ҫак ӑпӑр-та- 
пӑрна тиесе, кунта сутма турттарса килӗпӗр.

1 - м ӗ ш  с у т у ҫ ӑ .  Аван, пит аван! (Иккӗмӗш сутуҫӑ ен- 
нелле.) Ҫук-ҫук! Кур-ха эсӗ ҫак анчӑк ҫурисене! Вӗсем ман- 
ран тата сутма ӑсталанӑ манӑн маскӑсенчен тӑрӑхлаҫҫӗ вӗт. 
(Ачасене.) Сирӗнтен хӑшӗ тӗкӗнӗ вӗсене малашне, ҫавӑн- 
не алли-урине ҫапса хуҫӑп! Ҫапла, эп каланине астӑвӑр!
С у т у ҫ ӑ с е м  чӳречисене хупаҫҫӗ. Машина хуҫи, Э м и л ь ,  ачасем 
патнелле ҫывхарать. Аллине малтан пӗр кӗсйине, унтан теприне 
чиксе пӑхать. Кайма тӑрать. Унтан хӑйӗн туфлийӗ ҫине пӑхса илет.

Э м и л ь  (чарӑнса тӑрса). Тасаттарсан та пӑсмасть... 
(Ж еан еннелле.) Эй, ачамкка! (Ачасем илтмӗше пенипе 
тепӗр хут  калатъ.) Эй, ачамкка, тетӗп!

Ж е а н  (юлташӗсене ш ӑппӑн). Чӑтӑмлӑ пулӑр, ан чӗ- 
нӗр!..

Э м и л ь .  Итлӗр-ха, пушмак тасатакансем! Манӑн туф- 
лие тасатаймӑр-ши? Анчах хӑвӑртрах, ман васкамалла.

Мӗншӗн сирӗнтен пӗри те хыпаланмасть? Мӗн пулнӑ? (Ни- 
кам та чӗнменнипе.) Эсир хӑлхасӑр-и? Илтми пулнӑ-и? 
Ман туфлие тасаттарас килет. Тасатмастӑр пулсан мӗн- 
шӗн кунта хӑвӑр ешчӗкӗрсене сӗтӗрсе ҫӳретӗр? (Жеан ен- 
нелле.) Эй, эй! Кил-ха кунта туфли тасатма! Илтетӗн-и?

Ж е а н .  Эпӗ-и?
Э м и л ь .  Ну, эсӗ тейӗпӗр... Пурпӗрех. Ну, хӑшӗ те пу- 

лин, эппин...
Ж е а н .  Нихӑҫан та! Кӗтсе илеймӗн!
Б и р о н .  Эпӗ те ним парсан та килӗшмӗп! (Ш ӑппӑн.) 

Робин, эсӗ вара? Эсӗ мӗн, ӑна хирӗҫ калаймастӑн-им? Вӑл 
пирӗн клиент мар. Ну, кала ӗнтӗ!

Р о б и н .  Вӑл манран ыйтмарӗ-ха, эппин, мӗн хуравлам- 
ха эпӗ сире?

Э м и л ь  (Робина). Эсӗ ман туфлие тасатас теместӗн-и?
Р о б и н .  Эсӗ, господин, ҫапла ыйтатӑн пулсан... Эпӗ хи- 

рӗҫлеме пултараймастӑп. Юрӗ, тасататӑп сирӗн туфлие.
Б и р о н .  Пӗтерсе хучӗ, йӗксӗк!
Ж е а н .  Намӑса пӗлмен ирсӗр чун вӑл, урӑх никам та 

мар!
Жеанпа Бирон Робин ҫине сиксе ӳкеҫҫӗ: сураҫҫӗ, чышаҫҫӗ, тӗрлӗ- 
рен усал сӑмах калаҫҫӗ. Эмиль вӗсене чарать. Жеанпа Бирон кайма

тӑраҫҫӗ.

Р о б и н ( кӑшкӑрса). Пурпӗрех ҫак господинӑн туфлине 
тасататӑп! Пирӗнтен хӑшӗ ирсӗр чунлӑраххине курӑпӑр- 
ха! Эсир вара?.. Хӑвӑр пули-пулми ӗҫлесшӗн мар тата ҫа- 
пӑҫас тесен яланах пӗччене иккӗн тапӑнатӑр!

Б и р о н .  Юрӗ, юрӗ. Ку пуҫламӑшӗ кӑна-ха... Мӗн пу- 
лассине курӑпӑр.

Ж е а н .  Мӗнех! Тасат, тасат унӑн туфлине! Кайран 
хӑвнах лекӗ уншӑн.

Р о б и н .  Эсир мӗн, малаш не те эпӗ сирӗнпе ӗҫлетӗп 
тетӗр-и? Ҫук, паллах! Ҫитет! П аянтан пирӗн туслӑх ар-

канчӗ тейӗпӗр. Эсир мана пурӑнма, ирӗклӗн ӗҫлесе ил- 
ме чӑрмантаратӑр тӑк манӑн тек сӑмах та ҫук. Ман хыҫ- 
ҫӑн урӑх ан та ҫӳрӗр!

Ж е а н п а  Б и р о н  тухса каяҫҫӗ.

Э м и л ь .  Ну, ӗҫе тытӑн, йӗкӗт!

Робин ӗҫлеме пикенет.

Э м и л ь .  Итле-ха, тӑванӑм. Мӗншӗн санӑн юлташусем 
хӑйсем те илтмӗше печӗҫ, сана та ман туфлие тасатта- 
расшӑн пулмарӗҫ?

Р о б и н .  Ҫакна ӑнлантарма йывӑр, патрон. Мӗншӗн те- 
сен хам та лайӑхах ӑнланмастӑп.

Э м и л ь .  Кала-ха, мӗн пулнӑ?
Р о б и н .  Пӗлместӗп, патрон. Эсӗ айӑплӑ.
Э м и л ь .  Эпӗ айӑплӑ-и?
Р о б и н .  Ҫапла, патрон. Ӗнер эсӗ пирӗн умран ним пул- 

ман пек, пирӗн ҫине пӑхмасӑр, мӑн кӑмӑллӑн иртрӗн. Пач 
ҫаврӑнса пӑхмасӑр хӑвӑн машинуна президент пек кӗрсе 
лартӑн та тапранса кайрӑн. Вӑт ҫапла, патрон.

Э м и л ь  (ахӑлт ат са кулатъ). Ха-ха-ха!
Р о б и н ( ӗҫленӗ ҫӗртен пуҫне ҫӗклесе). Мӗншӗн эсӗ ун 

пек кулатӑн, патрон? Эпӗ тӗрӗс мар каларӑм-и?
Э м и л ь .  Питех те тӗрӗс, тусӑм.
Р о б и н .  Ӗнер мӗн пулнӑ вара сана, патрон?
Э м и л ь .  Ӗнер-и? Ӗнер... Эпӗ астумастӑп та. Чим-ха, 

мӗн пулнӑччӗ-ха ӗнер? Нимех те пулман! Эсӗ халь кала- 
ни ман пуҫра та пулман. Ҫавӑнпа ҫилленчӗҫ-и сан тусу- 
сем? Нивушлӗ вӗсем сана ҫавӑншӑн хӗнерӗҫ? Нивушлӗ 
паян ҫавӑнпа вӑрҫрӗҫ?

Р о б и н .  Ҫапла. Ҫавӑншӑн, патрон.
Э м и л ь  (сасӑпа кулса). Ха-ха-ха! (Унтан Ж еанпа Би- 

рон еннелле ҫаврӑнса.) Эй, арҫын ачасем! Килӗр-ха кун- 
та, тархасшӑн! Килӗр-ха!



Ж е а н п а  Б и р о н  пӗр-пӗрин ҫине пӑхкаласа ҫывхараҫҫӗ.

Ж е а н .  Эсӗ илтрӗн-и, Бирон? Пире чӗнет вӑл.
Б и р о н .  Мӗн кирлӗ ӑна?
Э м и л ь .  Ачасем, ман сире ҫеҫ каламалли пур.
Р о б и н (тӳсеймесӗр, сиксе тӑрса). Ҫапла, ҫапла! Хӑрав- 

ҫӑсем, килӗр кунта! Никам та ҫыртмӗ сире. Харсӑрсем, 
манӑн патрон пӗрре те эсир шутланӑ пек мар!

Ж е а н .  Чун илли эс! Эпир вӗт кашнинех лайӑх пултӑр 
тесе килӗшмерӗмӗр! Сана та...

Э м и л ь .  Килӗр! Килӗр кунта! Ман сирӗн валли ӗҫ пур, 
чӑнах та.

Жеанпа Бирон хуллен пырса тӑраҫҫӗ.

Э м и л ь .  Ӗнер эпӗ, чӑнах та, никама асӑрхамасӑр ирт- 
се кайнӑ иккен. Эсир ҫакӑнш ӑн кӳреннӗ-мӗн. Ку тӗрӗс 
сӑмах-и?

Б и р о н .  Ҫапла, шеф. Ҫавӑнпа эпир санӑн пушмакна та- 
сатасшӑн марччӗ.

Э м и л ь .  Халӗ шӑпах каҫару ыйтас тесе чӗнсе илтӗм 
сире. Эпӗ те ахальтен ҫапла утса иртмен вӗт, манӑн вас- 
камалла пулнӑ... Эсир шутлани: «Вӗсем маншӑн тӗнче- 
ре те ҫук!» тени — тӗрӗс мар. Ну, мӗнех? Каҫаратӑр-и 
мана?

Кӑшт тӑхтасан Биронпа Жеан пуҫӗсене сӗлтсе килӗшеҫҫӗ.

Р о б и н .  Икӗ чун илли! Ку лайӑх ҫын тесе каларӑм вӗт 
сире ӗнерех. Вӑл, тен, халиччен никама та начар пултӑр 
темен, вӑл...

Б и р о н .  Юрӗ, юрӗ. Эсӗ яланах тӗрӗссине ҫеҫ каланине 
пӗлетпӗр-ҫке.

Э м и л ь .  Халӗ, сирӗнпе мирлешнӗ хыҫҫӑн, пушмакӑма 
кашнинчех тасаттарма пултаратӑп-и эпӗ?

Б и р о н .  Паллах, патрон.
Ж е а н .  Паллах.

Э м и л ь .  Апла ӗҫе пуҫӑнар... Тӗрӗсрех каласан вӗҫлер 
тесен те юрать. Э-э... эпӗ сирӗн ятӑрсене те пӗлместӗп вӗт. 
Манӑн пушмака тасатаканӗ мӗн ятлӑ, сӑмахран?

Р о б и н .  Патрон, мана Робин тесе чӗнеҫҫӗ. Ку — Ж еан, 
ак ку — Бирон. Сана хӑвна мӗнле чӗнеҫҫӗ, патрон?

Э м и л ь .  Мана-и?.. М ана... (Хуҫкаланса, ним калайма- 
сӑр тӑрать.)
Ҫав вӑхӑтра Ж е а н п а  Б и р о н  урӑх ҫынсене асӑрхаҫҫӗ те тӗрлӗ ен-

нелле чупаҫҫӗ.

Р о б и н  (кӑшкӑрса). Ж еан, ман патрон ҫумне ан ҫыпӑҫ! 
Вӑл ман патрон, ӑнлантӑн-и?

Э м и л ь .  Итле-ха, эсӗ ӗҫлеме тытӑннӑччӗ мар-и? 
Р о б и н .  Каҫар, патрон, эпӗ халех вӗҫлетӗп. Пӗлетӗн-и, 

мӗнлескер вӑл Ж еан? Яланах урӑххин клиенчӗ килӗшет 
ӑна. (Тасатса пӗтерет.)

Эмиль Робина ҫӗр франк тыттарать.

Р о б и н .  Тавах, патрон, пысӑк тав! Пӗлетӗн-и, эпӗ санӑн 
машинуна та ҫуса тасатӑп.

Э м и л ь .  Юрать, Робин. Тасатас килсен...
Р о б и н .  Анчах ҫакна эпӗ кӑна, Робин, пурнӑҫлӑп. Ро- 

бин кӑна! Урӑххи никам та мар.
Э м и л ь .  Пит аван.
Р о б и н .  Тата санӑн машинуна сыхлӑп... Мӗншӗн тесен 

кунта час-часах ҫаратаҫҫӗ.
Э м и л ь .  Эс манӑн машинӑна чӑнласах сыхласшӑн-и? 

Каҫпа та, кӑнтӑрла та-и?
Р о б и н .  Мӗскер эсӗ патрон?! Каҫпа хураллаймастӑп! 

Каҫпа эпӗ килте, аттепе.
Э м и л ь .  Хӑҫан-ха, эппин?
Р о б и н .  Паллах, кӑнтӑрла, патрон. Ун чухне кунта ҫын 

нумай. Вӗсем пур ҫӗрте те сӑнама, тепӗр чух машинӑ- 
ран мӗн те пулин йӑкӑртма та юратаҫҫӗ. Эсӗ, сӑмахран,

28





машинӑра сигарет е укҫа, е пӗр-пӗр япала... хӑварнӑ те- 
йӗпӗр... Эпӗ вара яланах юнашар. Вӑрра хӑваласа ҫитӗп...

Э м и л ь .  Ӑнланмалла. Пит аван. Эпӗ хуланалла тухсан 
эсӗ кунта манӑн машинӑна сыхлани питӗ аван.

Р о б и н .  Эсӗ пирӗн патра хӑҫанччен пулатӑн, патрон?
Э м и л ь .  Хамӑн ӗҫе вӗҫличчен.
Р о б и н .  Мӗнле ӗҫ вӑл санӑн?
Э м и л ь .  Ну, йӗкӗт! Ы тла та пурне те пӗлесшӗн. Пая- 

нах эп сана ҫакна калаймӑп-ха. Анчах хӑвӑн ӗҫне тӗплӗн 
пурнӑҫласан каяс умӗн хамӑн ӗҫе кӑтартма шантаратӑп. 
Виҫсӗре те. Тата, ҫитменнине, эсӗ ман валли питӗ лайӑх 
шухӑш тупрӑн. (Каятъ.)

А р ҫ ы н  а ч а с е м  пӗрле пухӑнаҫҫӗ.

Р о б и н .  Кам-ха вӑл? (Х ӑй  мӗн чухлӗ ӗҫлесе илнине юл- 
ташӗсене кӑтартатъ.)

Б и р о н .  Чӑннипех лайӑх ҫын иккен вӑл, Робин.
Ж е а н .  Тӗрӗс. Робин, ан иккӗлен, начар ҫын мар вӑл.

Арҫын ачасем савӑнса сиккелеҫҫӗ. С у т у ҫ ӑ с е м  чӳречисене уҫаҫҫӗ.

1 - м ӗ ш  с у т у ҫ ӑ .  Халӗ ак савӑнаҫҫӗ-ха вӗсем!
2 - м ӗ ш  с у т у ҫ ӑ .  Туссем туслашнӑ!
1 - м ӗ ш  с у т у ҫ ӑ .  Тепӗр сехетренех урӑх ӳкерчӗк ку- 

рӑпӑр. Вӗсене, вӑрӑ-хурах сӑнлӑскерсене, курса киле- 
нӗпӗр... Ха-ха-ха!

2 - м ӗ ш  с у т у ҫ ӑ .  М ӗнех... халь чӑнах та чӑн-чӑн тус- 
сем пекех савӑнса кӑтиклетеҫҫӗ. Хе-хе-хе!

Ҫутӑ сӳнет.

И к к ӗ м ӗ ш  к у р ӑ н у
Ҫуталсан — Р о б и н  шурӑ машина умӗнче.

Р о б и н .  А кӑ мӗнлерех вӑл! (М аш инӑна пӑхса ҫаврӑн- 
са.) Мӗншӗн-ха ш алта икӗ ларкӑч кӑна? Кунпа пӗр харӑс

хӑйӗн ҫемйине те, юлташӗсене те лартса ярӑнтараймӗ. 
М ашинӑна нумайрах ҫын лартса ҫӳреме ӑсталаҫҫӗ вӗт. 
Ҫакӑн пек илемлӗ маш инӑра вара икӗ ҫын валли ҫеҫ 
вырӑн пур. Ку манӑн пуҫа ниепле те шӑнӑҫаймасть. Э-э, 
унӑн ҫемйи ҫук-шим? Тен, юлташӗ те сахал? Мӗнле-ха, 
ҫӗр ҫинче нумай ҫын ҫуран ҫӳренӗ чух хӑвӑн пирки кӑна 
шутламалла-и? Джунглипе пынӑ чух ку машинӑна пӗр 
чухӑна та лартаймӑн! Кашнин умӗпех пӗр чарӑнмасӑр 
шӑлтарӗ ахӑртнех. Чаплӑ пурӑнать ку ҫын! Мӗншӗн-ха 
вӑл ҫакӑн пеккине туяннӑ? Мӗншӗн ыттисем пирки шут- 
ламалла мар?
Э м и л ь хӑна ҫуртӗнчен тухать те машини патне пырса уҫҫине кӑла-

рать, алӑка уҫать.

Р о б и н .  Пурте йӗркеллӗ-и, шеф?
Эмиль чӗнмесӗр юнашарти ларкӑч ҫине тем хурать те тапранса кай- 
ма тесе руль умне кӗрсе ларать. Анчах темӗн аса илет те машинӑ- 

ран хӑвӑрт тухать, каялла, хӑна ҫуртне, кӗрсе каять.

Р о б и н .  Ҫавӑн пек пулать те ӗнтӗ! Эпӗ уншӑн тӑрӑша- 
тӑп, тӑрӑшатӑп... Вӑл вара ҫакна асӑрхамасть те. Ку ҫын, 
тӗрӗссипе, хӑйӗн пуҫӗпе туслах мар пулас... Халь акӑ ма- 
шина алӑкне те питӗрмерӗ. Эпӗ пулман тӑк ҫакна урӑххи 
асӑрхатчӗ. Ҫав япалана та ним мар ыйтмасӑр илетчӗ. Эпӗ 
пулман тӑк... Эх, патрон, патрон...

Б и р о н  чупса кӗрет.

Б и р о н .  Мӗн пулчӗ, Робин?
Ж е а н  та, хӑй ӗҫне вӗҫленӗскер, васкаса ҫитет.

Ж е а н .  Ӗҫӳ мӗнле?
Р о б и н .  Нимле те мар. Пирӗн ҫӗнӗ туса ҫеҫ ав каллех 

тем пулнӑ...
Б и р о н .  Мӗн пулнӑ?
Ж е а н .  Кала-ха, тата мӗн пулнӑ ӑна?

Р о б и н .  Пирӗн тус каллех хӑйне мӑн кӑмӑллӑ госпо- 
дин пек тыткалать. Куртӑр-и? Тухрӗ те ҫиҫӗм пек каял- 
ла, хӑна ҫуртне, кӗрсе кайрӗ.

Ж е а н .  Темӗн, асӑрхамарӑм.
Р о б и н .  Ӗҫленӗ ҫӗртен ӑҫтан-ха курма пултарнӑ эсӗ ӑна? 

Бирон, эсӗ те курмарӑн-и?
Б и р о н  (пуҫне сӗлтсе). Э-э!..
Р о б и н .  Э-э мар, куртӑн-и е ҫук? Эсӗ паян нимӗн те кур- 

ман тесен те эпӗ тӗлӗнмӗп. Эсир хӑвӑра кирлине ҫеҫ кура- 
тӑр вӗт. Эпӗ инкеке кӑна лекем, тӳрех нимӗн те курмастӑр.

Ж е а н .  Итле-ха, Робин, мӗн нӑйкӑш ан эсӗ? Мӗнле ин- 
кек? Н икама кирлӗ мар калаҫу ҫеҫ ку. Луччӗ мӗн пулни- 
не йӗркипе кала.

Б и р о н .  Хӑвна хӗрхентересшӗн, шеллеттересшӗн пулас 
эсӗ...

Ж е а н .  Анчах, тӗрӗссипе, эпир санпа мӗн пулнине те 
пӗлместпӗр-ха.

Б и р о н .  Пӗлместпӗр ҫав. Кала-ха эппин, мӗн пулнӑ сана?
Р о б и н .  Юрӗ, калатӑп. Эпӗ ак ҫакӑнтахчӗ. Вӑл тухрӗ 

те машина алӑкне юри уҫӑ хӑварса ҫурта каялла кӗрсе 
кайрӗ. Мана асӑрхамарӗ те.

Ж е а н .  Мӗнех вара?
Р о б и н .  Мӗнле мӗнех вара? Эсир нимӗн те ӑнланмас- 

тӑр-и? Эпӗ унӑн машинине сыхлатӑп-ҫке!
Жеанпа Бирон ахӑраҫҫӗ.

Ж е а н .  Итле-ха, тӑванӑм! Санран кула-кула хырӑм 
ыратакан пулчӗ. Апла-ха эппин... Мӗн, сан шутупа, унӑн 
каш ни пуш мак тасаттараканах хӑйӗн машинине сыхлат- 
тармалла-и?

Р о б и н .  Вӑл хӑй килӗшрӗ-ҫке-ха!
Б и р о н .  Аха! Хай килӗш нӗ пулсан, мӗн, маш ина ҫу- 

мӗнче сана курсассӑнах ҫӑварне хӑлхи патне ҫитиех кар- 
малла-и унӑн?



Биронпа Жеан кулаҫҫӗ. Вӗсем ахӑлтатнипе Робин та чӑтса тӑрай-
масть, кулма пуҫлать.

Ж е а н .  Апла эсӗ хӑв та кулатӑн пулсассӑн ӗҫӗ ытла на- 
чарах мар. Анчах пурпӗрех ҫав тип, ман шутпа, лайӑх 
ҫынах мар. Ирхине эпир ӑна ӗнентӗмӗр, вӑл пирӗн юл- 
т яттт пулса тӑчӗ. Халӗ акӑ куратӑп — ун пеккине вӗрентсе 
илмеллех пирӗн. Пӗлсе тӑтӑр, уншӑн пачах та ырӑ ӗҫ тума 
юрамасть.

Р о б и н .  Халӗ эпӗ пушшех нимӗн те ӑнланмастӑп. Мӗн- 
шӗн пирӗн унпа вӑрҫӑнмалла-ха?

Ж е а н .  Ҫавӑншӑн. Каллех ӑнланмастӑн-и?.. Ӗнтнӗ сыс- 
на тирӗ тӗслӗскер илемлӗ машинине кӗрсе ларса пирӗн 
ҫинелле мӑн кӑмӑллӑн пӑхтӑрах. Ку — унӑн ӗҫӗ. Анчах 
унӑн ӳчӗ пирӗнни пекех-ҫке. Ҫав ҫын пирӗнпе ҫакӑн пек 
хӑтланнине каҫарма юрамасть!

Б и р о н .  Тӗрӗссине калатӑн. Апла хирӗҫле вӑрҫӑ пуҫлар.
Ж е а н .  Ҫапла, хирӗҫӳ!.. Ӑҫта ҫухалчӗ-ха вӑл?
Р о б и н .  Япалисене машинӑра хӑварнӑскер хӑна ҫур- 

тӗнче ӗнтӗ.
Ж е а н  (тимлесе). Хӑварнӑ... тетӗн-и? (М аш ина пат- 

не пырса пӑхатъ.) Тӗрӗс калатӑн... Робин, кала-ха, эсӗ 
унта пӑртманетпа сумка выртнине куратӑн-и?

Р о б и н .  Ҫапла. Мӗнех вара?
Ж е а н .  Пирӗн тус алӑкне питӗрмен тӗк эпир хирӗҫ 

тӑрӑва халех пуҫлама пултаратпӑр.
Б и р о н .  Тӗрӗс. Айтӑр ун япалисене ҫаклатса каятпӑр. 

Тен, хӑй машинине сыхлакана кӑш тах хисеплеме вӗренӗ.
Р о б и н  (ҫирӗппӗн). Ҫук. Туссем, машинӑна тӗкӗнер 

мар. Апла хӑтланма никамӑн та ирӗк ҫук. Вӑл мӑн кӑ- 
мӑлланать пулсан та унӑн япалисене тивме юрамасть.

Б и р о н .  Ку паллӑ ӗнтӗ... Вӑрантӑн апла? Эпӗ ҫакна 
кӑна, пирӗн тӗрӗслӗхе юратакан вӑранасса, кӗтнӗччӗ те. 
Сана ҫав тип кӳрентерчӗ-и, ҫук-и?

Ж е а н .  Кам-ха тин кӑна ун пирки хурласа каларӗ?



Р о б и н .  Эпӗ, эпӗ! Анчах пурпӗрех сирӗнтен нихӑшӗ те 
ку машина алӑкне уҫаймӗ, унти пӗр япалана та тӗкӗнеймӗ!

Б и р о н .  Алӑкне питӗрнӗ пулас. Унсӑрӑн эсӗ кун пек 
хӑюлланман пулӑттӑн.

Ж е а н  (Бирон пат нелле ҫаврӑнса). Ӑнланмастӑп, мӗн 
итлесе тӑратӑн ӑна? Вӑл мӗн каланине илтрӗн-и? Хӑй ин- 
кекре пулнипе пире пулӑшма чӗнчӗ, халь эпирех вӑрӑ- 
хурах иккен.

Р о б и н .  Никам та чӗнмен сире. Хӑвӑр чупса килсе: 
«Мӗн пулчӗ? Мӗн пулчӗ?!» — тесе ҫухӑрма пуҫларӑр.

Б и р о н .  Кала-ха, эпир машина алӑкне уҫсан эсӗ мӗн 
тунӑ пулӑттӑн?

Ж е а н .  Е унти япаласене илес тесе кантӑкне ҫӗмӗрсен?
Р о б и н .  Апла хӑтланаймӑр. Вӑрласан тӗрмене ҫакла- 

насса пӗлетӗр.
Б и р о н .  Эсӗ, паллах, хӑвӑрт чупса кайса пирӗн ҫинчен 

евитлӗттӗн. Эпир сана, сутӑнчӑка, питӗ аван пӗлсе ҫитнӗ!
Р о б и н .  Мана хуть мӗнле, хуть те мӗн чухлӗ усал сӑмах 

калӑр, анчах ҫакна пӗлӗр — машинӑна эпӗ сыхланӑ чух 
унтан пӗр япала та ҫухалмӗ.

Ж е а н .  Курӑпӑр. Кил-ха, Бирон, кӑтарт-ха ӑна, илме 
пултараятпӑр-и, ҫук-и? Эс халех хӑвах курӑн. Ак сана! 
(Робина хы т т ӑн ҫупса яратъ.)
Робин Жеана хирӗҫ тӑрать, шӗвӗр пӳрнипе ун куҫӗ патӗнчен тӑрӑн-

тарать.
Ж е а н .  Ай!
Б и р о н .  Ан айлат! Малтан хӑв пуҫларӑн!

Бирон сиксе ӳксе Робина чышкӑлама пуҫлать. Унтан Жеанпа иккӗшӗ 
ӑна ҫӗре ӳкереҫҫӗ. Бирон Робин ҫине хӑпарса ларать. Робин вӗҫерӗ- 

несшӗн, анчах лешӗ ҫирӗп ларать.

Б и р о н .  Халех сан ҫӑварна тусан тултаратӑп та ун чух 
мӗнле тавлашмаллине пӗлӗн.

Р о б и н .  Пулӑшӑр! Пулӑшӑр!





С у в е н и р  с у т а к а н с е м  чӳречисенеуҫаҫҫӗ. Харкашу-ҫапӑҫӑва сӑна-
нӑ май кулаҫҫӗ.

1 - м ӗ ш  с у т у ҫ ӑ .  Ха-ха-ха! Вӗсен туслӑхӗ нумайлӑха 
пымасть тесе каларӑм вӗт. Ҫапӑҫмасӑр пурӑнаймаҫҫӗ...

2 - м ӗ ш  с у т у ҫ ӑ .  Хе-хе-хе! Мӗнлерех тӳнккеҫҫӗ пӗр- 
пӗрне!

1 - м ӗ ш  с у т у ҫ ӑ .  Ак мӗн калам: хӑвах куратӑн, вӗсен 
чи юратнӑ ӗҫӗ — ҫапӑҫасси!

С у т у ҫ ӑ с е м  чӳречисене хупаҫҫӗ. Жеан аллине чул тытать.

Р о б и н .  Пулӑшӑр! (Ж еана.) Чун илли! Вӑрӑ! Ил, эп- 
пин, унта мӗн пуррине йӑлтах! Илех тӗрмене лекессӳ ки- 
лет пулсан. Анчах кантӑкне ан ҫӗмӗр, маш инӑна питӗр- 
мен!

Б и р о н .  Мӗн? (Робина тытса тӑнӑ ҫӗртен манса кай- 
са вӗҫертет, сиксе тӑратъ.) Алӑкӗ уҫӑ-и? (Кнопкӑна пус- 
са пӑхатъ, ӗненет.)

Р о б и н  (тӑратъ, пулӑш ма чӗнсе). Пулӑшӑр!
Никам та пулӑшма килекен ҫук. Жеан пырать те машина алӑкӗн 
пӗчӗк чӳречине уҫать, аллине чикет. Ларкӑч ҫинче выртакан пӑртма- 
нет тӳрех куҫран ҫухалать. Робин, алӑка уҫтарас мар тесе тӑрмаша- 
канскер, ҫакна асӑрхаймасть. Жеан ҫӑмӑллӑнах каялла сиккелесе 

чакать, аллине кӗнӗ япалана кӗсйине чиксе хурать.

Р о б и н  (маш ина алӑкӗн пӗчӗк чӳречине хупса). Ну, 
мӗншӗн эсӗ нимӗн те илмерӗн-ха? Ш икленетӗн-и?.. Тӗр- 
мене хупасран хӑрарӑн-и?

Ж е а н .  Манӑн темле пулсан та маш ина алӑкӗн пӗчӗк 
чӳречине ҫеҫ уҫса пӑхас килчӗ. Илес килнӗ тӗк унта мӗн 
пуррине веҫех илӗттӗм. Хӑвах куртӑн, эпӗ — вӑрӑ мар. 
Эсӗ хӑвӑн лайӑх хуҫун машинине сыхлатӑн-ҫке. Пирӗн 
мӗншӗн кансӗрлемелле-ха сана? Анчах асра тыт, тӑм 
писмен: маш инӑран мӗн те пулин ҫухалсан эсӗ айӑплӑ 
пулатӑн! Ун чух сана хӑвна тӗрмене хупаҫҫӗ!

Б и р о н .  Чӑнах, Робин. Сана тӗрмене хупсан пирӗн пи- 
тех кулянмалла пулать.

Ж е а н .  Санӑн аннӳне: «Робин пӗр патронӑн машинине 
хуралланӑ чухне унти мӗнпур япалана вӑрлаттарса тӗр- 
мене ҫакланнӑ», — тесе пӗлтерӗпӗр.

Б и р о н .  Аннӳ тӳрех ӳлесе ӗсӗклеме пуҫлӗ... Ҫак илемлӗ 
машина хуҫи патне килсе хӑйӗн юратнӑ ывӑлне, хаклӑ- 
ран та хаклӑ пӗчӗк Робина, ирӗке кӑларма ыйтӗ вӑл.

Робин тумтирӗ ҫинчи тусана силлет, питне сӑтӑркалать.

Ж е а н .  Ы рӑ патрон вара ҫапла калӗ (сассине улӑштар- 
са): «Мӗншӗн килнӗ-ха ман пата ку ҫӗтӗк-ҫурӑк тӑхӑннӑ 
карчӑк? Вӑл хӑй ывӑлне ирӗке кӑларасшӑн пулсан ӑна 
вӑрлама пӑрахтартӑр... Тасал кунтан, лӑпӑс-лапӑс хӗра- 
рӑм, унсӑрӑн ман сыхлавҫӑсем сана вакласа тӑкӗҫ!»

Б и р о н  (сассине улӑштарса). «Тивӗҫлӗ господин! Ҫу- 
ралнӑранпа Робин мӗн чуль нуша тӳснине ӑҫтан пӗлен-ха 
эсӗ? Ӑна тӗрмере хӑварса, тен, тӗрӗс тӑватӑн... Сана мӗн- 
пе тав тумаллине те пӗлместӗп. Эсӗ ӑна тивӗҫлипе айӑпла 
та яланлӑхах тӗрмене хупса ларт!»

Ж е а н .  Ҫапла вара сана суд тӑвӗҫ...
Б и р о н .  Ҫапла вара эсӗ ӗмӗрлӗхех тӗрмере юлӑн.
Ж е а н .  Тӗрмерех вилӗн!
Б и р о н .  Пытарасса та сана тӗрмерех пытарӗҫ.
Ж е а н .  Сан ӳтӳ те тӗрмерех ҫӗрӗ.

Жеанпа Бирон аллисене аякӗсене тытса кӑмӑлтан ахӑлтатаҫҫӗ.

Ж  е а н ( кайнӑ май). Юлах кунта! Юлах! Санпа малаш- 
не мӗн пуласси паллӑ ӗнтӗ!..

Б и р о н  (кайнӑ май). Эсӗ хӑвна пирӗнтен лайӑхрах пек 
тыткалаттӑн, халь вара пуринчен те начарри пулатӑн!.. 
Ха-ха-ха!..

Ҫутӑ сӳнет.



В и ҫ ҫ ӗ м ӗ ш  к у р ӑ н у
Р о б и н  патне хӑна ҫуртӗнчен тухнӑ Эмиль  таврӑнать.

Р о б и н .  Ҫак машинӑран мӗн те пулин ҫухалсан мана 
чӑнах тӗрмене хупаҫҫӗ-и, патрон?

Э м и л ь  (машинине пӑхкаласа). Паллах, мӗн те пулин 
ҫухалсан... Ҫапла, сана тӗрмене хупаҫҫӗ. Эсӗ хуралҫӑ вӗт.

Р о б и н .  Ҫук, мсье, ҫук! Вӗсем калани тӗрӗс мар. Эсӗ те 
тӗрӗссине каласшӑн мар, суятӑн. Эпӗ ним те ҫаратман-ҫке, 
эпӗ вӑрӑ мар... Ҫук! Чӑнах та, эпӗ вӑрӑ мар! Вӗсем кала- 
ни — суя! Эпӗ вӑрӑ мар, ман тӗрмере ларас килмест. Ҫук, 
ҫук! Ан тивӗр мана, патрон!

Э м и л ь  (итлесе, Робина лӑплантарса). Итле-ха, Ро- 
бин, ан пӑлхан... Лӑплан, йӑлтах йӗркеллӗ, машинӑран 
нимӗн те ҫухалман. Кур, пурте хӑй вырӑнӗнче. Мӗнле пул- 
нӑ, ҫапла. Кур-ха!

Робин пӑхса ҫаврӑнать. Эмиль ҫӗр франк кӑларать те 
Робина парать.

Э м и л ь .  Эсӗ тӳрӗ чунлӑ, Робин. Мана килӗш етӗн. 
Ҫитет, лӑплан та урӑх ан хурлан. Хӑвах куратӑн, ним те 
ҫухалман. Никам та тӗрмене хупмасть сана. Тавах маши- 
нӑна сыхланӑшӑн. Ним те пулман... Мотор та ав унччен- 
хи пекех кӗрлет! Вӑл та сана: «Йӑлтах йӗркеллӗ!» — 
тесшӗн... Сывӑ пул, Робин! Тепре куриччен!

Ҫутӑ сӳнет.
Сцена умӗ.

Ҫуталсан Робин пӗчченех.

Р о б и н .  Ҫӗр питне ҫупӑрлакан илемлӗ ҫеҫкене курсан 
тал пиҫен йӗппи ҫинчен манатӑн. Ҫынсемпе те ҫавӑн пе- 
кех: пӗрин ыр кӑмӑллӑхӗ теприн усаллӑхӗ ҫинчен ман- 
тарать. Этем йывӑрлӑха лексен кӑна ун чунне кӗрсе кур- 
ма ҫӑмӑл. Чухӑнш ӑн кӗпи хаклӑран та хаклӑ, таса туйӑм 
вӑрттӑнлӑхне упрать. Хӑйне кӑна юратакана тутӑлӑх тӗп

тӑвать. Хӗвел пуян та ырӑ. Пӗлӗт те ҫавах. Анчах темшӗн 
ҫынсем вӗсенчен тӗслӗх илмеҫҫӗ. Пепке кӑна хӑйӗн ҫутӑ 
куҫӗпе урӑххин хуйхи-суйхине ӑнланать. Пурнӑҫри йы- 
вӑрлӑха тепринпе ҫурмалла пайлама хатӗр, хӑйӗн чӗрӗ, 
телейлӗ куллине те парнелеме хӗрхенмест вӑл...

Ҫутӑ сӳнет.

Т ӑ в а т т ӑ м ӗ ш  к у р ӑ н у  
Телей алӑкӗ уҫӑлни

(Т ӗлӗк)
Кивӗ патефон сасси — ташӑ кӗвви. Р о б и н  пуҫне чиксе тӑрать. Ун 
умӗнче пичӗсене тӗтӗм-хӑрӑмпа вараланӑ ҫынсем тӑраҫҫӗ. Хӑйсем ха- 
васлӑ уяври пекех ахӑлтатса кулаҫҫӗ. Ватӑ та шурӑ ҫӳҫлӗ негр, Ста-  

рик,  ҫӳллӗ вырӑнта тӑраканскер, сӑмах хушать. Кӗвӗ чарӑнать.

С т а р и к  (Робина асӑрхаса). Эсӗ мӗншӗн иртместӗн? 
Мӗнрен хӑратӑн? Кур, авӑ мӗн чухлӗ юлташ санӑн! Вӗсем 
пурте кунта.
Робин асӑрханса, куҫне курӑнман кавире варалас мар тенӗн, малал- 
ла утать. Сасартӑк ун ҫулне тӗтре хуплать. Ҫакна пӑхмасӑрах арҫын

ача малалла талпӑнать.

С т а р и к .  Мӗскер эс, Робин?! Хӑвӑртрах ут. Кӗтме 
вӑхӑтӑм сахал! Е пирӗнпе калаҫса чунна уҫас теместӗн-и 
эсӗ? Курӑр-ха ӑна, ачасем! Вӑл хӑй тӑванне кӑш тах укҫа 
пама та хӗрхенет. Куратӑр-и? Пӗр-пӗр пуян ӑна тин ҫеҫ 
наркӑмӑш ӗҫтернӗ тейӗн: тайкаланать вӑл... Кур-ха, Робин! 
Нивушлӗ асӑрхамастӑн, сан ҫинче те пирӗнни пекех ҫӗтӗк- 
ҫурӑк! Айван! Курӑр-ха ӑна! Тӑр кӑнтӑрлах пуясси пирки 
тӗлленет... ӗмӗтленет вӑл... пирӗн пек. Ха-ха-ха, ха-ха!

Пурте кулаҫҫӗ.

Р о б и н (утпма чарӑнса). Пӗлетӗп эпӗ ӑна. Вӑл ман атте 
вӗт... Ҫавна та паллатӑп!.. Эпӗ ӑна таҫта курнӑ, анчах ӑҫта?



Астумастӑп... Ну, паллах, ку вӑл лапамра хаҫат сутакан 
Эзеб! Ав лере иккӗн...

С т а р и к .  Тӗрӗс, Робин! Эсӗ вӗсене палласса тем пекех 
шанса тӑтӑм эпӗ. Халӗ ӗнтӗ мӗн хытса тӑратӑн? Пайла!

Р о б и н .  Анчах вӗсем мана хӗнесе пӗтерчӗҫ! Тӗрмепе 
хӑратрӗҫ! Вӗсем мана ҫак укҫана ӗҫлесе илме те пулӑш- 
марӗҫ. Чӑрмантарчӗҫ кӑна! Вӗсем...

С т а р и к .  Пайла! Кунта йӗрки ҫапла: телее ыттисемпе 
пайламалла.

Ҫутӑ сӳнет.

П и л л ӗ к м ӗ ш  к у р ӑ н у
Ҫуталсан — тӗлӗрекен Р о б и н  куҫне уҫса пӑхать. Ун умӗнче Ж е а н -

па Б и р о н  тӑраҫҫӗ.
Р о б и н .  Юрать, эпӗ пайлатӑп. Кашниех хӑйӗн пайне 

илӗ, телейлӗ пулӗ.
Ж е а н .  Робин, эсӗ халӗ те ҫилленетӗн-и?
Б и р о н .  Ҫилленнӗ тени вырӑнлӑ мар кунта. Куратӑн-и, 

еплерех пӑхать вӑл? Пире каллех вӑрҫӑнма килнӗ тесе 
шутлать ахӑртнех.

Ж е а н .  Мӗн вӑрҫмалли? Унӑн машини те ҫук вӗт кун- 
та халь.

Р о б и н .  Хуть мӗнле пулсан та сире лӑплантарма пул- 
таратӑп: манӑн йӑлтах йӗркеллӗ. Мана никам та тӗрмене 
хуптармасть. Машина хуҫи: «Нимӗн те ҫухалман», — терӗ.

Жеанпа Бирон ахӑлтатаҫҫӗ.
Ж е а н .  Ку вӑл ахальтен ҫеҫ, Робин. Каяр укҫа пайла- 

ма. Эсӗ мӗн чухлӗ ӗҫлесе илтӗн?
Р о б и н .  Виҫ ҫӗр франк.
Ж е а н .  Виҫ ҫӗр франк?
Б и р о н .  Мӗн чуль, мӗн чуль? Эсӗ пурӗ те виҫ ҫӗр франк 

кӑна ӗҫлесе илтӗн-и?
Р о б и н .  Ытти чух вара пирӗн унтан та ытларах пухӑ- 

натчӗ-и-ха?.. Эсир мӗншӗн мана темле шанмасӑр пӑхатӑр?



Б и р о н .  Апла паян эсӗ кунӗпе юлташун машинине 
лайӑх сыхласа та виҫ ҫӗр франк ҫеҫ ӗҫлесе илме пултар- 
тӑн-и?

Ж е а н .  Ҫавӑнпа эсӗ укҫана пӗр пек валеҫесшӗн... Хӑв 
сахал ӗҫлесех пирӗнпе пӗр пек илесшӗн...

Р о б и н .  Анчах...
Ж е а н .  Мӗнле анчах? Эпӗ пин те пилӗк ҫӗр франк ӗҫ- 

лесе илтӗм.
Р о б и н .  Мӗскер? Пин те пилӗк ҫӗр?
Б и р о н .  Эпӗ вара пин те улт ҫӗр франк!
Р о б и н .  Мӗнле майпа?! (Х ӑй  илт нине ӗненмесӗр.) Тем 

пӑтраштаратӑр пулас?! Эсир, тен, ҫӗр алӑ е ҫӗр утмӑл 
франк тесе каласш ӑн пулӗ? Е ахальтен ҫеҫ мана култар- 
ма тӑрӑшатӑр-и?

Б и р о н .  Куратӑн-и, Жеан?! Вӑл, ҫитменнине, сана та, 
мана та шӳтҫӗсем вырӑнне хурать. Ӗненесшӗн мар. Ха- 
мӑрӑн ӗҫ укҫине сана кӑтартмалла-и е ҫук-и? А кӑ эппин, 
кур! Ху шутла. Шутла.

Робин малтан Биронӑн, унтан Жеанӑн укҫине шутласа пӑхать.

Р о б и н .  Мӗнле-ха ҫавӑн чул ӗҫлесе илме пултартӑр 
эсир?

Ж е а н .  Мӗнле? Эсӗ ӑнланмастӑн-и? Ку вӑл питех те ан- 
сат: эсӗ хӑвӑн машину патӗнче харлаттарса хуп турттар- 
нӑ чух эпир ӗҫлерӗмӗр, чупкаларӑмӑр, тӑрӑшрӑмӑр, вӑй 
хутӑмӑр.

Б и р о н .  Куратӑн-и? Анчах пирӗн ырӑ кӑмӑла ан ман. 
Эсӗ ҫакна тивӗҫех мар пулин те, укҫана эпир санпа пай- 
лама килӗшетпӗр.

Р о б и н .  Эсир шутланӑ пекех эпӗ тивӗҫлӗ пулмасан ма- 
на сирӗн укҫӑр кирлӗ мар.

Б и р о н .  Каллех пирӗн мсье юнтарасшӑн.
Ж е а н .  А кӑ мӗн, Робин. Эсӗ яланхи пекех хӑвӑн укҫу- 

на пирӗнпе пайлатӑн, унсӑрӑн...



Р о б и н .  Апла пулсан ман пирки ӗҫлемен, тивӗҫ мар 
тесе ан калӑр.

Б и р о н  (Робин умне чӗркуҫленсе). Эпир санран питӗ 
пысӑк каҫару ыйтатпӑр. 0 , аслӑ Робин! Мӗнпур кӳрентер- 
нине, усал сӑмах каланине — йӑлтах каҫар. Эпӗ, санӑн 
тусу Бирон, чӑннипех калатӑп, урӑх ун пекки пулмӗ. Эсӗ 
ӗненетӗн-и?

Ж е а н  (хыт т ӑн кулса). Итлӗр-ха, туссем, васкамал- 
ла. Курӑр-ха, часах хӗвел анса ларать, тӗттӗмленет!

Б и р о н .  Васкамалла. Пин те пилӗк ҫӗр тата пин те улт 
ҫӗр франк, ку пулать... ку пулать...

Ж е а н .  Ку пулать, ку пулать... Ҫакӑн пек пысӑк укҫа- 
на ӑсра хушса шутласшӑн-и эсӗ? Кун пекех шутла, хӑ- 
вӑртрах пулать.

Б и р о н  (укҫа шутласа). Виҫӗ пин те ҫӗр ф ранк... Ро- 
бин, тата санӑн виҫ ҫӗр франкна хуш атпӑр.

Р о б и н .  Ку виҫӗ пин те тӑват ҫӗр франк пулать. Тӗрӗс-и?
Б и р о н .  Тӗрӗс.
Ж е а н .  Халӗ эпӗ, ҫавӑн чул ӗҫлесе илнӗскер, чи мал- 

тан хама валли пилӗк ҫӗр франк илетӗп.
Р о б и н .  Паллах.
Б и р о н .  Эпӗ те нумай ӗҫленӗ. Ман мӗн чухлӗ илес?
Ж е а н .  Тӑват ҫӗр франк, Бирон. Ы тлашши ан ил.
Б и р о н .  Аван. Акӑ ман алӑра тӑват ҫӗр франк. Илтӗм.
Ж е а н .  Эсӗ те Робин, ҫӗр франк ил.
Б и р о н .  Илех. Эсӗ те ӗҫленӗ вӗт. Пирӗн пек нумаях 

мар, паллах, анчах... илех ҫӗр франк.
Р о б и н .  Илтӗм.
Ж е а н .  Юрать. Халӗ пӗр пек пайлама пуҫлатпӑр. Мӗн 

чуль юлчӗ? Робин, шутла!
Р о б и н .  Ю лнӑ... Ю лнӑ... Шӑп та лӑп. Икӗ пин те тӑ- 

ват ҫӗр франк.
Ж е а н .  Ыран тата нумайрах ӗҫлесе илӗпӗр...

Ҫутӑ сӳнет.

У л т т ӑ м ӗ ш  к у р ӑ н у
Ҫутӑ Р о б и н  ҫине кӑна ӳкет.

Р о б и н .  Тата нумайрах ӗҫлесе илӗпӗр? Ун пек ӗҫлесси 
пулӗ-ши? Ман кӗсьере халӗ тӑхӑр ҫӗр франк. Ку ытти кун- 
хинчен икӗ хут нумайрах. Мӗн чухлӗ укҫа!.. Мӗнле май- 
па вӗсем ун чухлӗ ӗҫленӗ-ха?.. Э-э-э, тепӗр тесен... Мана 
пурпӗрех мар-и?.. Ҫакӑн пек уйӑрни лайӑх ҫапах. Халӗ 
ӗнтӗ туфли илме те пулать. Ы ранах туянатӑп.

Ҫутӑ сӳнет.

Ҫ и ч ч ӗ м ӗ ш  к у р ӑ н у
Ҫуталсан — тепӗр кунхине. Машина килсе чарӑнать. Ун хуҫи Эмиль  
тӗлӗнмелле аппарат йӑтса хӑна ҫуртне кӗрсе каять. А ч а с е м  пӗрле

пухӑнаҫҫӗ.

Ж е а н .  Пӗр-пӗр ӑрӑмҫӑ мар-ши вӑл?
Б и р о н .  Тен, ырӑ куҫ пӑвакан?! Ун пекки ҫинчен хӑ- 

ҫан та пулин илтнӗ-и?
Ж е а н .  Ы рӑ куҫ пӑвакан? Ун пирки... Ҫук! Ку вӗт 

пӗрмай чӗмсӗр, ҫитменнине, хура ӳтлӗ, ман пекех!
Б и р о н .  Нивушлӗ эсӗ вӑл ӑҫта пурӑннине курмастӑн, 

мӗнле тумланнине асӑрхамастӑн, мӗнлерех машина пур- 
рине пӗлместӗн? Пӗтӗмпех шурӑ ӳтлӗ ҫыннӑнни пекех. Ак 
халь тата унӑн аппарачӗ... Кун пеккине эсӗ хӑҫан та пул- 
сан курнӑ-и?

Ж е а н .  Ҫук. Пӗрремӗш хут.
Р о б и н .  Эпӗ те курман. Асамлӑ япала пулӗ вӑл.

Хӑна ҫуртӗнчен Эмиль савӑнӑҫлӑн тухать. Аллинче — пакет, ӑна вӑл 
тин кӑна почтӑпа илнӗ пулас.

Э м и л ь .  Арҫын ачасем! Ман сире валли сюрприз пур! 
Кунтах пулӑр, таҫта ан кайӑр. Эпӗ часах килетӗп. (Х ӑна  
ҫуртне кӗрет те часах каялла т ухатъ.) Эпӗ сире пӗр

пӳлӗме кӗме ыйтатӑп. Пуҫлӑхпа кун пирки чиперех ка- 
лаҫса татӑлтӑм.

Ҫутӑ сӳнет.

С а к к ӑ р м ӗ ш  к у р ӑ н у
Ҫуталсан — хӑна ҫуртӗнчи пӗрремӗш хутри пӗчӗк пӳлӗм. Э миль  
пӳлӗмӗн пӗр енче пысӑках мар шурӑ экран вырнаҫтарать. А ча с ем -

пе с у т у ҫ ӑ с е м  кӗреҫҫӗ.

Э м и л ь (хуш са). Чӳречене карӑр! А лӑка лайӑх хупӑр!
Ачасем мӗн хушнине пурнӑҫлаҫҫӗ.

Э м и л ь .  Халӗ, туссем, эпир кӑштах савӑнса илӗпӗр.
Ҫутӑ сӳнет — шурӑ экран ҫутӑлать. Куҫ умне пушмак тасатакан 

ачасен хули тухса тӑрать.

1 - м ӗ ш  с у т у ҫ ӑ .  Ак! Палласа илтӗм: ку — пирӗн хула!
2 - м ӗ ш  с у т у ҫ ӑ .  Ҫынсемпе машинӑсем пурнӑҫринчен 

хӑвӑртрах ҫӳреҫҫӗ пулин те, кур-ха, пуш мак тасатакан 
ачасен пӗчӗк пӗвӗсене пысӑк ҫынсем хушшинче палласа 
илме пулать! Авӑ вӗсем!

1 - м ӗ ш  с у т у ҫ ӑ .  Куратӑп ҫав!.. Кино вӑл — ырӑ япа- 
лах мар.

2 - м ӗ ш  с у т у ҫ ӑ .  Ан та кала! Вӑл тем те кӑтартать... 
Тепӗр чух кӑтартма кирлӗ маррине те.

Б и р о н .  Кур-ха, Робин, кур! Эсӗ вӗт ку!
Р о б и н .  Ҫапла, эпӗ. А кӑ эсир, манпа иккӗн тан хӗрсех 

ҫапӑҫасшӑн.
Ж е а н .  О, шеф! Ҫук, ҫук! Кирлӗ мар ку тытӑҫӑва кӑ- 

тартма. Кирлӗ мар!..
1 - м ӗ ш  с у т у ҫ ӑ .  Мӗншӗн?
Ж е а н .  Ан кӑтарт малалла, патрон!
Э м и л ь .  Ш ӑплан... Мӗн пулнине курса пӗтерме пар.
1 - м ӗ ш  с у т у ҫ ӑ .  М алалла мӗн пулассине лайӑх пӗле- 

тӗр ӗнтӗ эсир.

2 - м ӗ ш  с у т у ҫ ӑ .  Ку аппарат ӗҫлессе аван ӗҫлет...
Экран ҫине тепӗр сцена тухать: Жеан пӑртманета вӑрлани.

Ж е а н  (ҫухӑрса). Ой! Ой-ой! (Алӑк патнелле вӗҫтерет.)
Анчах Жеана сутуҫӑсем тытса чараҫҫӗ.

Р о б и н .  О-о! Турӑҫӑм! Ав мӗншӗн вӗсем ун чух ҫавӑн 
пек нумай укҫа ӗҫлесе илнӗ. Ҫав вӑрланӑ нухрата вӗсем 
манпа ним пулман пекех пайларӗҫ! Эпӗ унпа ҫӗнӗ туф- 
ли туянтӑм вӗт! Халӗ ҫавӑншӑн манӑн та вӗсемпе пӗрле 
тӗрмере лармалла-и? Патрон, эсӗ куртӑн вӗт, куртӑн- 
ҫке! Эпӗ вӗт... Нимӗнпе те айӑплӑ мар! А кӑ вӑл туфли! 
(Уринчи мӑшӑр пушмакне хыватъ.) А кӑ илсем!.. Сан ук- 
ҫупа туяннӑскер!.. Шеф, анчах манӑн пӗрре те тӗрмене 
каяс килмест. Манӑн атте суккӑр... Анне те ӗҫлеймест... 
Патрон, ман тӗрмене каяс килмест! Чӑнах та... Ҫук, каяс 
килмест! (Макӑратъ.)

1 - м ӗ ш  с у т у ҫ ӑ ^ кӑм ӑллӑн). Тинех ҫаклантӑр-и?
2 - м ӗ ш  с у т у ҫ ӑ .  Халӗ ӗнтӗ вӗсене кайса хупаҫҫех. Ти- 

нех пире пӗр кансӗрлекен те пулмӗ.
1 - м ӗ ш  с у т у ҫ ӑ .  Ӗнтӗ лӑпкӑ пурнӑҫ пуҫланать...
2 - м ӗ ш  с у т у ҫ ӑ .  Пуҫланӗ-ши?.. Кусене хупсан вӗсен 

вырӑнне хулара урӑх ҫапкаланчӑксем тупӑнаҫҫех.
1 - м ӗ ш  с у т у ҫ ӑ .  Кусене тӗрмене хупсан...

Арҫын ачасем макӑраҫҫӗ.

Э м и л ь  (лӑпкӑн). Илех каялла хӑвӑн мӑшӑр туфлине, 
тусӑм. Вӑл санӑн. Эсӗ ӑна тӑхӑнма тивӗҫлӗ... Нимӗнле 
тӗрмене те хупмӗҫ сана.

1 - м ӗ ш  с у т у ҫ ӑ ^ ш ӑппӑн). Мӗнле-ха капла?
2 - м ӗ ш  с у т у ҫ ӑ .  Тем те курӑн... Анчах леш иккӗшне 

тыттарса ямаллах...
Э м и л ь  (Ж еанпа Бирон патне пырса, васкамасӑр, ҫи- 

рӗппӗн). Сирӗнтен нихӑшӗ те тӗрмене лекмӗ! Илтетӗр-и?

Эпӗ тепӗр хут калатӑп, сирӗнтен нихӑшӗ те ниҫта та кай- 
масть. Эсир пулман пулсан эпӗ нихӑҫан та ҫакӑн пек чаплӑ 
сыпӑка ӳкереймен пулӑттӑм.

Ҫутӑ сӳнет.
Сцена умӗ.

Сцена ҫуталсан — унта темӗн тӗрлӗ п ы с ӑ к  щет ка .  Вӗсемпе пӗрлех 
темиҫе п ӗ ч ӗ к  у р а  куратпӑр. Кашни ура хӑйӗн пушмакне тасатта-

расшӑн...

1 - м ӗ ш  у р а .  Мсье Щ етка, тасатсам пушмакӑма!..
2 - м ӗ ш  у р а .  Мсье, тасатсам, тархасшӑн...

Щ е т к ӑ с е м  илтмӗш пулса кӗрсе каяҫҫӗ.

3 - м ӗ ш  ура .  Мсье, тархасшӑн...
Ҫутӑ сӳнет.

ЧАРШАВ

